
ARQANS
Ауданныњ ќоѓамдыќ-саяси апталыќ газеті

Аудан әкімі Ғалымжан Маманбаевтың 1 мамыр - 
Қазақстан халқы бірлігі күні мерекесімен құттықтауы

Бірлік пен ынтымақ басты құндылығымыз

Қымбатты жерлестер, қадірменді аудан тұрғындары!  Баршаңызды 1-мамыр - 
Қазақстан халқының бірлігі күні мерекесімен шын жүректен құттықтаймын! 

Күні кеше ғана Мемлекет басшысы Қасым – Жомарт Тоқаевтың төрағалығымен 
Қазақстан халқы Ассамблеясының ХХХІІІ сессиясы «Бірлік. Жасампаздық. Өрлеу» атты 
атау аясында өтті. Президентіміз барша халқымыздың стратегиялық бағдарының түпкі 
мәнін осы үш ұғым дәл әрі нақты білдіретінін, бірлік пен ынтымақ басты құндылығымыз 
және мемлекеттік саясаттың бұлжымас бағдары болып қала беретінін айтып, 
әлеуметтік тұтастық пен отаншылдықты дәріптеу азаттығымызды баянды ететіндігіне 
айрықша тоқталды. Расында да, осындай қиын-қыстау кезеңдер мен сын-сынақтардан 
күшімізді біріктіріп, бірлік пен ынтымақты ту етіп, егемендігімізді сақтап келеміз.

Елімізде тіршілік етуші көптеген ұлт өкілдері осынау жылдар ішінде дүниеге бірлік 
пен берекенің, келісім мен ынтымақтың жарқын үлгісін көрсете білді. 130-дан астам 
ұлтты ұйыстырып, жаһан жүзіне достықты дәріптеп,  бірліктің бекем моделін көрсетіп 
отырған Қазақ халқының  мәртебесі қашан да биік. Саялы өңіріміз Сарқанда да ондаған 
этнос өкілдері бірлігімізді арттырып, ортақ келісімді сақтауға өзіндік үлестерін қосуда. 
Осынау мамыражай тірлікті сақтап, оны жас ұрпаққа жеткізу біздің басты міндетіміз. 
Дос көңіліміз Қазақстан атты ортақ шаңырақтың керегесін кеңейтіп, босағасын берік 
етсін! Жетістіктеріміз мол, болашағымыз баянды болсын! 

Қадірлі отандастар!
Құрметті Ассамблея мүшелері!
Баршаңыз куә болып отырсыздар, 

қазір әлемде түрлі табиғат апаты көбейіп 
барады. Шын мәнінде, апат деген ай-
тып келмейді екен. Қазақстан да үлкен 
қатерге тап болды. Еліміздің көптеген 
аймақтарында алапат су тасқыны бо-
лып жатыр. Біз үшін ең басты мақсат 
– азаматтардың амандығы. Соған сай 
Үкімет барлық қажетті іс-әрекеттерді жа-
сап жатыр, тиісті қаражат бөлінді, ірі ком-
паниялар мен бизнес өкілдері қол ұшын 
беруде.

Осыған дейін де айттым, жойқын су 
тасқынынан бұзылған үйлерді қалпына 
келтіру, зардап шеккен тұрғындардың 
қалыпты өмірге қайта оралуын 
қамтамасыз ету – дәл қазір Президент 
ретінде менің алдымда тұрған аса 
маңызды міндет. Сондықтан мен елімізде 
бұрын жоспарланған халықаралық іс-
шараларды қысқарту туралы нақты тап-
сырма бердім.

Биыл Астана халықаралық форумын 
өткізбейтін болдық. Әрине, бұл – елімізге 

қажет, өте маңызды жиын. Дегенмен 
оны кейінге қалдыра тұруға болады. Ал 
кезек күттірмейтін кездесулер мен іс-
шаралардың жөні бөлек. Бұл ел игілігі 
үшін керек.

Ассамблея сессиясы жыл сайын Бірлік 
күні қарсаңында өтеді. Ал биылғы басқосу 
мемлекетіміз үшін күрделі кезеңге тұспа-
тұс келді. Шын мәнінде, бұл сессияны 
дәл осы кезде өткізудің мәні зор. Бірлік 
пен ынтымақ – ешқашан ескірмейтін 
құндылықтар. Бұған осы күндерде көзіміз 
жетті деуге болады.

Халқымыз өте ауыр сынаққа тап 
болды. Қазақстан аумағының жарты-
сын тасқын су басып қалды. Еліміздің 
мызғымас бірлігі осы қиын күндерде 
айқын көрінді.

Құтқарушылар, волонтерлер, 
мемлекеттік қызметшілер, сарбаздар, 
тәртіп сақшылары, қоғам белсенділері, 
бизнес өкілдері және жастар – бәрі бірге 
жүр. Ортақ істен ешкім шет қалған жоқ. 
Бүкіл аймақта қоғамның барлық өкілдері 
бір кісідей жұмылды. Отандастарымыз 
зардап шеккен жандарға жаппай қол 

ұшын созды. Бір-біріне шынайы жанашыр 
болды. Мен қарғын сумен күресуге зор 
үлес қосқан нағыз отаншыл азаматтарға 
шексіз ризамын.

Біз сын сағатта жұрт болып жұмылдық. 
Үкімет, мемлекеттік органдар, құзырлы 
мекемелер және еріктілер бірлесе жұмыс 
істеді. Соның арқасында 119 мыңнан 
астам адам дер кезінде қауіпсіз жерге 
көшірілді. Оның 45 мыңға жуығы – бала-
лар. Ең бастысы, біз адам өмірін барын-
ша сақтап қалдық.

Кезінде бір ғана бөгеннің бұзылуы 
үлкен қайғылы оқиғаға әкеп соқтырғанын 
білесіздер.

Мен жағдайды бақылауда ұстау үшін 
бірқатар аймақта болдым. Тұрғындармен 
арнайы кездестім. Орталық және 
жергілікті мемлекеттік органдар апат 
салдарын жоюға бар күшін жұмсап жа-
тыр. Жағдайдың одан әрі ушығып кетпеуі 
– басты назарда. Құтқарушылар күндіз-
түні жұмыс істеп жүр. Ұлттық ұлан, Ішкі 
істер министрлігі, Қарулы Күштер, Ұлттық 
қауіпсіздік комитеті, Мемлекеттік күзет 
қызметінің жеке құрамы да белсене атса-

лысып жатыр.
Менің тапсырмаммен мемлекеттік 

материалдық резервті пайдалануға 
рұқсат берілді. Республикалық және 
облыстық жедел штабтар жұмыс істеп 
жатыр. Қоғам белсенділері және волон-
терлер гуманитарлық көмек жинауды 
қолға алды. Халқымыздың ынтымағы мен 
жоғары азаматтық жауапкершілігі осы 
кезде айқын көрінді. Бірқатар аймақтар 
инфрақұрылымды және бүлінген үйлерді 
қалпына келтіруге кірісіп кетті. Бұл 
шаруаға ірі бизнес өкілдері қосылды. 
Қоғам белсенділері де зор үлес қосуда. 
Еліміздегі компаниялар, жеке кәсіпкерлер 
түрлі көмек қорларына қомақты қаржы 
аударды. Қаражат күн сайын түсіп жа-
тыр, көмек қоры ұлғаяды деп сенемін. 
Кәсіпкерлерге зор алғыс айтамын. 
Болашақта да халқымыздың игілігі үшін 
бірге жұмыс істейміз деп сенемін.

Жиналған қаражат елді мекендерді 
қалпына келтіруге жұмсалады. Сондай-
ақ апаттың кесірінен қиын жағдайға 
тап болған азаматтарға көмек ретінде 
беріледі. Ешкім елеусіз қалмайды. 
Мемлекет шығынды түгел өтейді. 
Тасқынның зардабын жою үшін бюд-
жет шығыстары қысқартылатын бол-
ды. Мемлекет қаржысын қатаң үнемдеу 
режимі енгізіледі. Әрине, маңдай термен 
тірнектеп тапқан дүние-мүлікті бір сәтте 
жоғалту оңай емес. Мен мұны түсінемін. 
Зардап шеккен азаматтарға тағы да ай-
тамын: бүкіл халық – сіздермен бірге. Көп 
ұзамай баршаңыз қалыпты өмірге қайта 
ораласыздар. Ол үшін мемлекет бәрін 
жасайды.

 Құрметті Ассамблея мүшелері!
Тасқын басталғаннан бері Қазақстан 

халқы Ассамблеясы белсенді әрі 
үйлесімді жұмыс істеп жатыр. Оған бүкіл 
ел куә.

Жұртқа жан-жақты көмек беру үшін де-
реу Ассамблеяның республикалық және 
аймақтық штабтары құрылды. «Жүректен 
жүрекке» деген ауқымды акция жүргізіліп 
жатыр. Апат аймақтарына 1500 тоннадан 
астам азық-түлік және ең қажетті тауар-
лар жолданды. Оның жалпы сомасы ша-
мамен 770 миллион теңге болды.

Су тасқынымен күреске этномәдени 
бірлестіктердің 12 мыңға жуық өкілі 
қосылды. Олар қайырымдылық және 
гуманитарлық көмек жинауға жұмылды. 

(Жалғасы 2-бетте).

Мемлекет басшысы Қасым-Жомарт Тоқаевтың  Қазақстан халқы 
Ассамблеясының «Бірлік. Жасампаздық. Өрлеу» атты 

ХХХІІІ сессиясында сөйлеген сөзі

Бірлік. Жасампаздық. Өрлеу

(Жалғасы. Басы 1-бетте).

Сондай-ақ жұртты қатерден хабардар 
етуге және қауіпсіз жерге көшіруге атсалы-
сты. Мұның бәрі – өзара жанашыр және 
тілеулес болудың айқын көрінісі.

Мен Батыс Қазақстан, Солтүстік 
Қазақстан, Қостанай облыстарына арнайы 
бардым. Кездесу кезінде жұртшылық Ассам-
блея мүшелеріне зор ризашылық білдірді.

Ассамблея – кейбір адамдар айтып 
жүргендей, жасанды ұйым емес. Ассам-
блея – ел бірлігін іс жүзінде орнықтыра 
түсетін тиімді құрылым. Бүгінде бұл – 
конституциялық мәртебесі бар маңызды 
қоғамдық орган. Ассамблея өте ауқымды 
қайырымдылық шараларын дер кезінде 
және жедел ұйымдастырып келеді. Мұның 
бәрі көп жылдық жүйелі жұмыстың нәтижесі 
екені сөзсіз.

Ассамблея мүшелері «Қайырымдылық 
керуені» жобасы арқылы мұқтаж жандарға 
үнемі қолдау көрсетіп жүр. Былтырдың 
өзінде құны 1,7 миллиард теңгеден асатын 
көмек берілді. Бірлігі мықты халықтың күш-
қуаты азаматтардың бір-біріне деген осын-
дай қамқорлығынан айқын көрінеді.

 Қымбатты достар!
Түрлі сын-қатерге қарамастан, біз 

стратегиялық мақсат-міндеттерімізден 
айнымаймыз. Аз уақыт ішінде жүйелі 
саяси реформалар жасадық, экономи-
каны жаңғыртатын және қоғамдық эти-
каны жаңартатын ауқымды шараларды 
қолға алдық. Саяси өзгерістер азаматтық 
қоғамның дамуына әлден-ақ тың серпін 
беріп үлгерді. Отандастарымыздың 
мемлекеттік маңызы бар шешім қабылдау 
үдерісіне қатысу мүмкіндігі едәуір артты.

Биліктің барлық тармағы адамның заңды 
мүддесін, құқығы мен еркіндігін қорғауға 
және оны ілгерілетуге негізделген жаңа жүйе 
бойынша жұмыс істей бастады. Біз әділдік, 
инклюзивтілік, прагматизм қағидаларына 
негізделген және халықтың әл-ауқатын арт-
тыруды көздейтін жаңа экономика үлгісіне 
көшіп жатырмыз. Осылайша, әр азаматтың 
бақуатты өмір сүруіне барлық жағдай жаса-
лып, тең мүмкіндіктер берілетін мемлекет 
құрамыз. Қазақстанда бұрын-соңды мұндай 
ауқымды реформа жасалмаған. Бірақ бұған 
тоқмейілсіп отыруға болмайды, реформаны 
сапалы жүзеге асыра беруіміз керек.

Еліміз қарқынды дамуы үшін ондаған 
жыл бойы қордалаған көптеген мәселені 
шешуіміз қажет. Біз күш-жігерімізді біріктіру 
арқылы ғана болашақ жетістіктердің берік 
тұғырын қалап, саясатта, экономика-
да, мәдениетте және әлеуметтік салада 
түбегейлі өзгерістер жасай аламыз. Дәл 
сол себепті Ассамблеяның бүгінгі сес-
сиясы «Бірлік. Жасампаздық. Өрлеу» 
деп аталды. Сіздер мұның өзекті екенін 
түсінесіздер деп ойлаймын. Қазақстан 
халқы Ассамблеясының ғана емес, барша 
халқымыздың стратегиялық бағдарының 
түпкі мәнін осы үш ұғым дәл әрі нақты 
білдіреді. Басты миссиямыз – жасау, 
құру, жүзеге асыру. Бірлік пен ынтымақ 
басты құндылығымыз әрі мемлекеттік 
саясаттың бұлжымас бағдары болып қала 
береді. Табысқа жету үшін мынадай өзекті 
міндеттерді орындауға баса мән беру қажет.

БІРІНШІ. Ассамблея жұмысын еліміздің 
жаңа гуманитарлық идеологиялық 
доктринасымен үйлестіру қажет. Біз 
Құрылтайдың Атыраудағы отырысын-
да негізгі идеологиялық тұжырымдарды 
жинақтап, жүйелеп алдық. Жалпыға ортақ 
құндылықтарды айқындадық. Бұл – ең ал-
дымен, Тәуелсіздік және Отаншылдық. 
Одан кейін – Бірлік және Ынтымақ. Келесі 
– Әділдік пен Жауапкершілік. Сондай-ақ – 
Заң және Тәртіп. Бұдан соң – Еңбекқорлық 
пен Кәсібилік. Және – Жасампаздық пен 
Жаңашылдық. Бұл – біздің саясат пен эко-
номикадан бастап, білім мен мәдениетке 
дейінгі барлық саладағы бағыт-бағдарымыз. 
Мұның бәрі халқымыздың азаматтық 
бірегейлігін нығайтады. Сондай-ақ еліміздің 
болашақ келбетін қалыптастырады. Ас-
самблея жұмысына арқау болып отырған 
қағидалар осы құндылықтармен толық 
үндеседі. Мен Ұлттық құрылтайдан соң оның 
қорытындысы туралы қоғамдық талқылауды 
жіті бақылап отырдым. Сарапшылардың 
және ел ісіне бей-жай қарамайтын 
азаматтардың пікірін, ұсыныстары мен 
тілектерін оқыдым. Меніңше, ой-пікірдің 
көпшілігі Атыраудағы Құрылтай, шын 

мәнінде, ұлтымыздың дамуына қатысты 
жаңа философия мен идеологияның ба-
стауына айналды деген пайымға келіп 
тоғысады. Дегенмен Құрылтайда айтылған 
жалпыұлттық доктрина, яғни тұғырнама 
жетекші қоғамдық институттардың барлығы 
қолдаса ғана толық жұмыс істей алатынын 
ұғынған жөн. Сіздердің, қоғамның қолдауы 
болмаса, бұл доктрина қағаз жүзінде 
қалады. Мұны міндетті түрде жүзеге асы-
руымыз керек. Ондағы негізгі қағидаттарды 
орнықтыру ісінде Ассамблея басты рөл 
атқаруға тиіс.

Азаматтарды әлеуметтік ортаға кіріктіру 
жүйесі Отанға деген сүйіспеншілік, па-
триотизм идеалдарын насихаттауға және 
халқымыздың мәдениетін, әдет-ғұрпы мен 
салт-дәстүрін құрметтеуге негізделуі керек 
деп санаймын.

Елге қажетті құндылықтар, көзқарастар 
мен түсініктер қалыптастыру және 
қоғамдағы татулық пен келісімді нығайта 
түсу – аса маңызды міндет. Бұл мәселені 
бақылаусыз қалдыруға болмайды. Оның 
бәрін Ассамблея да, орталық және жергілікті 
мемлекеттік органдар да үнемі бақылауда 
ұстауға тиіс.

Балаларды іргелі құндылықтарға сүйене 
отырып тәрбиелеуге баса мән беру керек. 
Өскелең ұрпақтың дүниетанымы тарихқа 
қатысты өкпе-реніштен, догматизмнен және 
мәдени стереотиптерден ада болуға тиіс. 
Жастарымыз әрдайым алға ұмтылуы қажет. 
Олардың дүниетанымы өткенді, бүгінді 
және болашақты біртұтас ұлтымыздың еш 
бөлінбейтін ортақ мұрасы ретінде эмоция-
сыз, саяси астарсыз шынайы қабылдауға 
негізделуі өте маңызды.

Біз, Қазақстан халқы, өзгелердің теріс 
ықпалына түспейтін өз идеологиямызға 
сүйенуіміз керек. Біздің идеологиямыздың 
тірегі – мемлекетіміздің Тәуелсіздігі. Ең ба-
стысы – дұрыс сөйлеп, жақсы ниет білдіру 
ғана емес, нақты жұмыс істеп, игілікті 
іске күн сайын күш жұмсау. Бізге бос сөз 
емес, нақты іс керек. Оқыту-тәрбиелеу 
үдерісінде «Біз әртүрліміз, бірақ бәріміз 
теңбіз», «Қазақстанның халқы біртұтас» 
деген қағидаттар көрініс табуға тиіс. Бұл – 
мызғымас әрі берік қағидаттар. Мемлекеттік 
саясаттың басты өзегі және жалпыұлттық 
бірегейлікті нығайтатын негізгі фактор – 
бірлік. Ортақ Отанымыздың тағдырына 
жанашырлығымыз біздің азаматтық сана-
сезіміміздің өзегі болып қала береді. Ал, 
ұлттық толеранттық, өткен заманның 
дәстүрлеріне және түрлі мәдениетке де-
ген құрмет, мемлекеттік тілді және басқа 
да тілдерді білу – Қазақстан азаматтары-
на тән қасиеттер. Бұдан бөлек, Қазақстан 
Республикасының аспан түстес төлқұжаты 
еліміздің жалпыұлттық бірегейлігінің ең 
қарапайым әрі түсінікті белгісі екенін 
үнемі айтып жүрмін. Көк паспорты бар 
әрбір адам ұлтына, көзқарасы мен 
наным-сеніміне қарамастан, Қазақстан 
азаматының барлық құқығын иеленеді. 
Қазақстан Республикасының кез келген 
азаматы әлемнің қай түкпірінде жүрсе де 
біздің мемлекетіміздің қорғауында болады. 
Біз ешқашан өз азаматтарымызды тағдыр 
тәлкегінде қалдырмаймыз.

Естеріңізде болса, жер жүзін корона-
вирус індеті жайлап, көптеген ел шека-
расын тарс жапқанда Қазақстан дереу өз 
азаматтарын жер шарының әр қиырынан 
елге әкелуді ұйымдастырды. Сондай-ақ 
біз 2021 жылы Ауғанстандағы, 2023 жылы 
Газа секторындағы ахуал, тіпті Украинадағы 
жағдай күрт шиеленіскенде азаматтарымыз-
ды ол жақтан шұғыл шығарып алдық. Әр 
жолы, қандай да бір елде азаматтарымызға 
қауіп төнсе, біз олардың Отанына тезірек 
оралуы үшін жедел шаралар қабылдаймыз.

Біздің көк паспортымызға еліміздің 
тұғыры саналатын басты құндылықтардың 
бәрі сыйып тұр. Оны бүкіл әлем заманауи 
озық мемлекеттің құжаты ретінде таниды. 
Қазақстан азаматтары ондаған мемле-
кетке визасыз бара алады және біздің та-
банды жұмысымыздың арқасында мұндай 
елдердің қатары көбейіп келеді.

Қазір Қазақстан Әлем төлқұжаттары 
индексінде 66-орында тұр. Бұл – жаман 
көрсеткіш емес. Бірақ бұл индексті жақсарту 
жұмыстарын жалғастыра береміз.

Бұдан бөлек, соңғы жылдары Қазақстан 
азаматтығынан бас тартқан адамдардың 
саны айтарлықтай азайды. Керісінше, 
Қазақстан азаматтығын алғысы келеді. 

Осының бәрі еліміздің тұрақты дамып келе 
жатқанын, біздің елге қызығушылықтың арта 
түскенін және мемлекетіміздің халықаралық 
беделі жоғары екенін көрсетеді.

Ассамблея жастардың идеологиялық 
тәрбиесін айрықша назарда ұстайды. Бұл – 
болашақта не боларын болжап білу мүмкін 
емес, қазіргідей алмағайып әлемде аса 
маңызды мәселе. Ассамблея этносаралық 
коммуникация орталықтарын дамытумен 
және осындай жаңа орталықтар ашумен 
айналысады. Сондай-ақ әлеуметтік маңызы 
бар жобаларды қолдап, еріктілерді және 
жергілікті бірлестіктерді ынталандырумен 
шұғылданады.

Мен Ұлттық құрылтайда қазір елге қауіп 
төндіріп тұрған бес кеселге тоқталдым. 
Ассамблея нашақорлық, құмарпаздық (лу-
домания), тұрмыстық зорлық-зомбылық, 
вандализм және ысырапшылдық сияқты 
әлеуметтік кеселдермен күресу ісінде 
маңызды рөл атқарады. Қауіпсіз өмір сүру 
үшін осындай қатерлі құбылыстардан 
біржола арылуымыз керек. Бұл – әсіресе, 
ұрпақтың болашағы үшін айрықша маңызды. 
Біз балалар мен жастарды барынша қорғап, 
дұрыс тәрбиелеуіміз қажет. Қоғамдық 
кеселдерді түбірімен жоямыз десек, ортақ 
іске бүкіл ел болып жұмылған жөн. Ұлтына, 
дініне, әлеуметтік жағдайына қарамастан, 
оған барлығы атсалысуы керек.

«Ұлы істер шағын әрекеттерден ба-
сталады». Сол сияқты кішігірім қадамдар 
ауқымды өзгерістерге жол ашады. Әр 
адамның ой-санасы және мінез-құлқы 
жақсарса, тұтас қоғам жақсарады. Мақсат-
мұраты биік болса, елдің рухы да биік бо-
лады. «Адал азамат» болу аса маңызды. 
Бір сөзбен айтсақ, келеңсіз үрдістерден жай 
ғана жирену жеткіліксіз. Оны жоюға да бел-
сене атсалысу керек.

ЕКІНШІ. Біз жаһандық катаклизм 
белең алып, түрлі мемлекеттер арасын-
да әскери-саяси, сауда-экономикалық 
текетірес, тіпті мәдени-гуманитарлық 
тартыс күшейіп бара жатқанына куә бо-
лып отырмыз. Радикалды идеологияны 
дәріптеу және ксенофобия отын тұтату 
үшін халықаралық тұрақсыздықты пай-
даланып қалғысы келетіндердің әрекеті 
анық көрінуде. Кейбір мемлекеттердің 
геостратегиялық амбициясынан этнодіни 
астар іздеуге тырысатындардың, тіпті, 
оны өркениетаралық қақтығыс ретінде 
көрсеткісі келетіндердің үні қатты шыға ба-
стады. Соның салдарынан қазір әлемнің 
әр түкпірінде түрлі экстремистік күштердің 
белсенділігі артып келе жатқаны байқалып 
отыр. Лаңкестік қауіп-қатерлер тағы да алғы 
шепке шықты. Таяуда Мәскеу іргесінде 
жұртты қанға бөктірген лаңкестік оқиға 
жүрегімізге өте ауыр тиді. Көптеген аза-
маттар қайғылы оқиғаның құрбандарына 
жанашырлық, тілеулестік танытып, Ресейдің 
Қазақстандағы елшілігі мен консулдығы 
ғимараттарының алдына гүл шоқтарын 
қойды. Әлемнің барлық дерлік елдері осын-
дай көрініске куә болды.

Қазақстан халықаралық құқықты және 
гуманистік идеалдарды берік ұстанатын ел 
ретінде алғашқылардың бірі болып Біріккен 
Ұлттар Ұйымына мүше мемлекеттерді бейбіт 
халыққа жасалған сұмдық қатыгез әрекетті 
айыптауға шақырды.

Барша адамзат өзара диалог орнатып, 
күш біріктіру арқылы ғана халықаралық 
қатынас саласындағы күйреу мен ыды-
рау үрдісіне төтеп береді, берекесіздік пен 
сенімсіздікті еңсере алады.

Жер жүзінде бәрімізді алаңдатын түрлі 
оқиғалар болып жатыр. Біртұтас ұлт ретінде 
дәл осы кезде біздің мақсатымыз да, 
ниетіміз де бір болуға тиіс.

Қоғамда ұлтына қарай ерекшеленуге, 
оқшаулануға ұмтылған кез келген әрекетке, 
әсіресе, азаматтарды тіліне, ұлтына, дініне 
немесе мәдениетіне бола арандатуға, я 
болмаса кемсітуге мүлде жол бермейтін 
орта қалыптастыру маңызды.

Тіл – көптеген мемлекет үшін өзекті 
мәселенің бірі. Осы мәселенің дұрыс 
шешілуі кез келген елдегі қоғамдық-
саяси ахуалдың тұрақтылығына едәуір 
ықпал ететінін тарихтың өзі көрсетіп отыр. 
Қазақстанда да солай. Біз осы аса шетін 
мәселеге келгенде сыртқы-ішкі фактор-
ларды ескере отырып, стратегиялық 
ұстамдылық және толеранттық танытуымыз 
қажет. Бірақ бұл біздің мемлекеттік тілді жан-
жақты дамытуға баса назар аударатыны-

мызды жоққа шығармайды. Сонымен қатар 
мемлекеттік тілдің дамуына айрықша назар 
аударуға ықпал етеді.

Мен қазақ тілі уақыт өте келе 
этносаралық қатынас тіліне айналатынына 
сенімдімін. Біз біртіндеп осыған келе жатыр-
мыз. Бүгін біз өз бетінше қазақ тілін жетік 
меңгеріп, оны қоғамда кеңінен насихаттап 
жүрген азаматтарды марапаттаймыз. Бұл 
өте пайдалы әрі саяси тұрғыдан маңызды 
жұмыс деп ойлаймын. Мемлекет олардың 
түрлі жетістіктеріне, соның ішінде саяси 
сипаттағы табыстарына да назар аударады 
және оларды барынша қолдайды.

Қазақстан – қазақ тілі мемлекеттік тіл 
саналатын көп тілді ел, болашақта да со-
лай бола береді. Бұл – біз үшін орасан 
зор басымдық. Ресеймен шекарамыз – 
әлем бойынша ең ұзын шекара. Орыс тілі 
Еуразия кеңістігінде және халықаралық 
қоғамдастықта сұранысқа ие. Осының 
барлығын ескерсек, бәрімізге Біріккен 
Ұлттар Ұйымындағы ресми тілдердің бірі 
саналатын орыс тілі қажет екені сөзсіз. 
Билік елдің тыныштығы мен қауіпсіздігін 
қамтамасыз ету үшін тиісті шара қолданатын 
болады. Кім айтса да, мұндай бағыттағы 
түрлі қитұрқылық пен пәлеқорлықты қоғам 
қатаң сынға алады, құқық қорғау органдары 
да соған сәйкес әрекет жасайды.

Қоғамда алауыздық тудыратын кез кел-
ген әрекетке қатаң тосқауыл қою қажет. 
Азаматтарымыздың бізге қатысы жоқ 
ақпарат майданына араласып, өшпенділікті 
насихаттауы еліміздегі тұрақтылыққа және 
қоғамдық келісімге зор қатер төндіреді.

Әрқайсымыз азаматтардың құқығы 
тең және еркін болуын қамтамасыз ететін 
Ата Заңымыздың әрбір сөзін бұлжытпай 
ұстануымыз қажет. Заң мен тәртіптің 
әрдайым және барлық жерде сақталуы, заң 
үстемдігінің сөзбен де, іспен де орнығуы 
маңызды.

Біздің міндетіміз – қоғамда өзара құрмет 
пен сенімді нығайта түсу. Сондай-ақ діни, 
аймақтық немесе әлеуметтік-экономикалық 
алшақтықты болдырмау үшін баршаға ортақ 
жаңа қағидаттар мен ұстанымдар ойласты-
ру. Ассамблеяның осы күрделі мәселеге бай-
ланысты атқарып жатқан қызметі айрықша 
маңызды.

ҮШІНШІ. Ассамблеяның институцио-
налдық әлеуетін нығайту қажет. Оның 
мемлекеттік органдармен, Парламентпен 
және мәслихаттармен қарым-қатынасын 
жақсарта түсу керек. Соңғы жылдары 
Ассамблеяның қызметі айтарлықтай өзгерді. 
Бұл құрылым қоғамдағы аса маңызды 
институтқа және этномәдени бірлестіктердің 
бас штабына айналды. Ассамблея барлық 
деңгейдегі мекемелермен түрлі бағытта 
серіктестік орнатып, басқаларға үлгі болуға 
тиіс. Жергілікті атқарушы органдармен 
және мәслихаттармен жұмыс жүргізу үшін 
тиімді тәсілдер табуға баса мән берген жөн. 
Әкімдер күнделікті туындайтын көптеген 
мәселемен айналысады. Олардың жұмысы 
өте көп, бұл – түсінікті жағдай. Бірақ ел 
бірлігін нығайту – айрықша маңызды 
міндеттің бірі. Оны ешқашан назардан тыс 
қалдырмау керек.

Менің тапсырмаммен аймақ басшы-
лары кемінде екі айда бір рет Ассамблея 
өкілдерімен бірге этносаралық ахуалға 
қатысты жиналыс өткізеді. Ассамблеяның 
негізгі іс-шараларына облыс және 
республикалық маңызы бар қала әкімдері 
тікелей өздері қатысуға тиіс. Мен мұны 
орынбасарға ысыра салуға болмайты-
нын нақты ескерттім. Өзгелердің, әсіресе, 
Парламенттің және барлық деңгейдегі 
мәслихат депутаттарының дәл осылай 
жасағаны абзал.

Ассамблея мемлекеттік шешім 
қабылдау үдерісіне және реформаларды 
ілгерілету ісіне белсене қатысуы керек. 
Сондықтан оның ғылыми-сараптамалық 
әлеуетін дамыту қажет. Этно-әлеуметтік 
шиеленіс ошақтарын анықтауға және ондай 
оқиғалардың алдын алуға баса мән берілуге 
тиіс. Алматы, Жамбыл және Түркістан 
облыстарының мамандары этномедиацияға 
қатысты жұмысты қолға алды. Оның 
ауқымын кеңейтіп, бұл тәжірибені 
Ассамблеяның барлық ұйымдарына тарату 
қажет.

Ассамблеяны әлеуметтік тұтастық пен 
отаншылдықты дәріптейтін институт ретінде 
нығайту керек. 

(Жалғасы 3-бетте).

Бірлік. Жасампаздық. Өрлеу

(Соңы. Басы 1-2 беттерде).

Ең алдымен, Ақсақалдар кеңесі және Ана-
лар кеңесі сияқты тиімді құрылымдарды 
құрылымдарды дамыта түскен абзал. 
Министрліктер және әкімдіктер олардың 
қызметіне қолдау көрсетуі қажет. Арнайы 
гранттар бөліп, мемлекеттік әлеуметтік тап-
сырыстар беруі керек.

Жастар Ассамблея қызметіне тың серпін 
әкеледі. Сондықтан Ассамблея құрылымдары 
мен этномәдени бірлестік басшыларының 
бір орынбасарын жастардан тағайындауды 
ұсынамын. Орталық және жергілікті орган-
дар Ассамблеяның жастарға, әсіресе, во-
лонтерлерге қатысты жобаларына жан-жақты 
қолдау көрсетуі керек. Мұндай жобалардың 
тізімін жасаған жөн.

Достық үйлері жалпыұлттық ықпалдастық 
үшін қажетті орталыққа әрі барлық аймақта 
Ассамблеяның ауқымды бастамаларын 
жүзеге асыратын сенімді орынға айналды. 
Олар әлеуметтік маңызы бар жүзден астам 
жобаны іске асыруға ұйытқы болды. Алайда 
Достық үйінің қызметін жетілдіріп, күшейте 
түсу мәселесін ойластырған жөн. Олар 
қоғамдық кездесулер мен талқылаулар өтетін 
және тың бастамалар мен идеялар туындай-
тын комьюнити-орталыққа айналуға тиіс. Мен 
бұл бастаманы қолдаймын.

Достық үйі этномәдени бірлестіктер бас 
қосатын орын ғана болып қалмауы керек. Со-
нымен бірге ол жергілікті қоғамдастықтардың 
дамуына жол ашып, тірек болатын, бірлік, 
жасампаздық, өрлеу сияқты құндылықтарды 
дәріптейтін орталық болуы қажет. Біз келесі 
жылы Ассамблеяның отыз жылдығын атап 
өтеміз. Бұл – саяси тұрғыдан өте маңызды 
шара. Аталған мерейтойға тыңғылықты дай-
ындалу керек. Бұл құрылым өзін этносаралық 
келісім мен жалпыұлттық бірлікті нығайту 
жолында сындарлы саясат жүргізе ала-
тын тиімді құрал ретінде танытты. Ассам-
блея бірегей азаматтық институт ретінде 
өзара құрмет пен сенімнің қоғамда орныға 
түсуіне зор үлес қосып келеді. Біз алдағы 
мерейлі белесті Ассамблея қызметін халыққа 
түсіндіріп, насихаттауға және азаматтарды ел 
бірлігін нығайту жолындағы ауқымды жұмысқа 
жұмылдыруға ұтымды пайдаланамыз.

Үкімет Қазақстан халқы Ассамблеясының 
30 жылдығын атап өтуге арналған іс-шаралар 
жоспарын әзірлейді. Мемлекеттік орган-
дар, саяси партиялар, қоғамдық ұйымдар, 
ғылым және мәдениет қайраткерлері, қоғам 
өкілдері қатысатын осы іс-шараның бәрі 
іскерлік сипатта болуға тиіс. Жоспарда біздің 
«Бірлігіміз – әралуандықта» деген басты 
қағидамызды паш ететін іс-шаралар мен 
әлеуметтік сипаттағы жобалардың барлығы 
өзара үйлесім табуы керек. Мен үнемі ай-
тып жүретін «Бірлігіміз – әралуандықта» 
деген қағида бүкіл әлемге ортақ. Ол БҰҰ-ға 
тиесілі. Мен мемлекеттік саясат пен қоғамдық 
қызметтің этносаралық қатынас саласына 
қатысты негізгі міндеттерін атап өттім. Соның 
бәрі біздің күнделікті жұмысымызға арқау бо-
луы керек. 

Қымбатты достар!
Біз бүгін көптеген мәселені талқыладық. 

Ел бірлігін нығайтуды көздейтін сан қырлы 
шаруаны қорытындылап, жаңа міндеттерді 
айқындадық. Сессия қарсаңында аймақтарда 
да мазмұнды әрі нәтижелі пікірталастар 
болғанын білемін. Баршаңызға ұтымды 
ұсыныстарыңыз үшін алғыс айтамын. 
Оның бәрі сараланып, жұмыс барысында 
ескерілетін болады.

Ассамблея Төрағасының қоғамдық 
негіздегі орынбасарлары Аурика Георги-
евна Дякке және Акбаржон Яхияхожаевич 
Исмаиловқа ризашылығымды білдіремін. 
Олар бір жылдың ішінде Ассамблеяның 
қызметін жақсартуға елеулі үлес қосты.

Осы орайда сіздерге Ассамблея 
Төрағасының жаңа орынбасарлары Юрий 
Германович Шинді және Лугмар Харкиевич 
Буларовты таныстырғым келеді. Олар – Ас-
самблея мүшелерінің арасында беделі бар, 
сондай-ақ Ұлттық құрылтайдың жұмысына 
белсенді атсалысып жүрген азаматтар. 
Еліміздегі осындай маңызды қоғамдық 
институттардың қызметін одан әрі үйлестіру 
үшін мұның мәні зор. Сессия шешімдері 
тиімді жүзеге асырылса, Қазақстанның барша 
азаматының болашағы жарқын болуы үшін 
бүкіл қоғамды жұмылдыруға мүмкіндік туады 
деп сенемін.

Мемлекеттік құрылымдар азаматтық 
қоғам институттарымен, әсіресе, Ассам-
блеямен сындарлы диалог және сенімді 
серіктестік орнатса, алға қойған міндеттің 
барлығын орындай аламыз. Біз алапат тасқын 

салдарын жойып, барлық салада түбегейлі 
өзгеріс жасауды жалғастырып жатқан осы 
бетбұрысты сәтте мұның мән-маңызы зор.

 Құрметті отандастар!
Ерте ме, кеш пе, кез келген мемлекет 

түрлі сынаққа тап болуы мүмкін. Сондай кез-
де ел өмірінде күрделі әрі түбегейлі бетбұрыс 
жасалады. Біз де осындай жаңғыру жолы-
мен жүріп келеміз. Сын-қатерлерге төтеп 
беріп, қиын сәтте ұжымдасып, шұғыл жұмыс 
істеуді үйреніп жатырмыз. Шын мәнінде, 
мұның бәрі – баға жетпес тәжірибе. Бұған 
дейін тоқсаныншы жылдардың тауқыметін 
жиі айтатын едік. Сол кездегі қиындықтарды 
қазір көпшілік еске ала бермейді. Еліміз соңғы 
жылдары аса күрделі сынақтардың тағы бір 
тарихи кезеңін бастан өткеріп жатыр. Бірлік 
пен ынтымақтың арқасында бұл қиындықтың 
бәрін жеңеміз. Шынығып, ширап, бұрынғыдан 
да мықты болып шығамыз.

Ауқымды су тасқыны болып жатқан 
қазіргідей сәттерде халқымыздың 
ұжымдасып, жұмыла білу қабілеті шыңдала 
түседі. Азаматтардың ынтымағы мен өзара 
тілеулестігі айқын көрінеді. Мемлекеттік ап-
парат дағдарысқа қарсы күресте зор тәжірибе 
жинақтайды. Бұқаралық ақпарат құралдары 
және өздерін блогер санайтын кейбір аза-
маттар табиғат апатына қатысты дүрбелең 
тудырып, байбалам салу, билікті орынсыз 
айыптау қоғамды ортақ іске ұйыстыруға бөгет 
болатынын, мемлекеттік органдар ахуалды 
уысынан шығарып алды деген жалған ұғым 
қалыптастыратынын түсінуге тиіс.

Мұндай әрекет әлеуметтік күйзеліс туды-
рады. Оның салдары халқымыздың абырой-
беделіне нұқсан келтіреді. Сондықтан билік 
осындай келеңсіз жағдайлардың алдын алу 
үшін мемлекет қауіпсіздігіне қатер төндіретін 
адамдарға заң жүзінде шара қолданады.

Сонымен бірге барлық деңгейдегі билік 
өкілдері жұртшылықпен, әсіресе, беделді әрі 
жауапкершілігі жоғары белсенді азаматтар-
мен тығыз байланыста болуы керек. Халықтың 
пікіріне құлақ асуы, ең бастысы, жедел және 
дұрыс шешім қабылдауға тиіс. Қазір мемле-
кет қордаланып қалған көптеген түйткілдің 
түйінін тарқатуға мәжбүр. Азаматтардың ба-
сым көпшілігі мұны түсінеді.

Бір жағынан, Үкіметтің көптеген сала-
ны жанталаса реттеуіне тура келіп отыр. 
Екінші жағынан, еліміздің тұрақты да-
муына мықты негіз қалыптастыруға тиіс. 
Апаттарға қарсы күрестің тиімді жүйесін 
құруды көздейтін күрделі шаруа шешімін та-
буы керек. Сондықтан табиғат апаттарымен 
күресетін пәрменді шаралар қабылдау үшін 
мемлекет пен ғылымның ықпалдастығын іс 
жүзінде қайтадан түзу қажет. Менің тапсыр-
маммен Тараздағы Қазақ гидромелиорация-
құрылыс институты қайта құрылады. Сондай-
ақ Алматыдағы Сейсмология институтының 
әлеуеті күшейеді. Климат өзгерістерін 
зерттеп, тежеуге айрықша назар аудары-
лады. Су шаруашылығы саласын басқару 
жүйесі, оның ішінде «ҚазСуШар», «Нұра 
топтық су құбыры» сияқты компаниялар да 
түгел қайта құрылады. Елдегі бөгеттер мен 
бөгендердің барлығы дерлік өткен ғасырдың 
50-70 жылдары салынған. Заман талабы-
на сай су қоймалары тапшы болғандықтан, 
биылғы тасқынның зардабы тіпті ауыр бол-
ды. Сондықтан Қазақстанның 11 аймағында 
жаңадан 20 бөген салынады, тағы 15-іне 
күрделі жөндеу жүргізіледі. Сонда 134 елді 
мекенді су басу қатері едәуір азаяды.

Су ресурстарын басқару жүйесін дамы-
ту тұжырымдамасына тасқынның алдын 
алу және оның салдарын азайту шарала-
ры қосылады. Бұл шаралар халықаралық 
тәжірибені ескере отырып әзірленеді. 
Төтенше жағдайлар министрлігінің 
техникалық базасын жаңартамыз. Оның 
арнайы техникасының, тікұшақтары мен 
ұшақтарының санын көбейтеміз. Ұлттық ги-
дрогеология қызметі қайта құрылады. Бұл 
қызмет жер асты су ресурстарын барлау және 
қорғау жұмысымен айналысады.

Қоршаған ортаның жай-күйіне бәріміз 
жауаптымыз, мұны естен шығармау ке-
рек. Қоғамда экология мәдениетін 
қалыптастырып, табиғатты аялау қағидасын 
дәріптеген жөн. Менің бастамаммен елімізде 
«Таза Қазақстан» жалпыұлттық науқаны 
өтіп жатыр. Мұндай шаралар су тасқыны 
болған аймақтарда да ұйымдастырылады. 
Бұл ешқандай да бірреттік іс-шара емес 
екенін ескертемін. Барлық өңірде аумақтарды 
көгалдандыруға және тазалауға көп көңіл 
бөлу керек. Әркім ортақ іске үлес қосатын 
болса, еліміз көркейе түседі.

Біз қалалар мен ауылдарды абаттан-
дыруымыз қажет. Әрбір үй, аула, тұрғын 

үй кешені, саябақ және басқа да нысандар 
әкімдердің де, жұртшылықтың да назарынан 
тыс қалмауға тиіс. Саламатты әрі жайлы орта 
қалыптастырамыз десек, азаматтар барын-
ша белсенділік танытуы керек. Бұл – жалпы 
азаматтық мәдениетіміздің деңгейін, керек 
десеңіз ұлтымыздың келбетін көрсетеді.

Қоғам мүлкіне залал келтіретін адамдарды 
заңмен жауапқа тартамыз. Әкімдер Үкіметпен 
бірлесіп жергілікті жолдарды жөндеуге кірісуі 
қажет. Бұл жұмыстар әкімдердің қызметін 
бағалайтын негізгі индикаторлар тізіміне 
енгізіледі.

Табиғат апатын еңсеретін күн алыс 
емес. Топан су кеткен соң одан зардап 
шеккен аймақтар қалпына келтіріледі. 
Бұл – күрделі әрі жауапты жұмыс. Ең ал-
дымен, азаматтарға шығындарын өтеу 
үшін тиісті өтемақы төленеді. Үй-жай 
құрылысы басталады, баспана беріледі, 
бүлінген инфрақұрылым жөнделеді. Пре-
зидент ретінде мен бұл жұмыстарға қаржы 
жұмсаудан аянып қалмаймын. Мен үшін, ең 
бастысы, азаматтардың әл-ауқаты. Түптеп 
келгенде, бұл қаржыны не үшін жылдар 
бойы жинап келдік? Оны қажетімізге жарат-
пай, жай ғана шет мемлекеттердің бағалы 
қағаздарында ұстау үшін жинадық па? Жоқ, 
бұл – азаматтардың несібесі.

Осы қыруар жұмыс өте аз уақытта, яғни 
жаз бен күздің бес-ақ айында аяқталуға тиіс. 
Бірақ біз бірлесіп, бұл шаруаны абыройымен 
атқарып шығамыз деп сенемін.

Алапат тасқынның кесірінен мыңдаған 
адам мал-мүлкінен айырылып, табыссыз 
қалды. Сондықтан мемлекет азаматтарды 
қолдау үшін нақты шаралар қабылдап жатыр. 
Зардап шеккен әр шаңыраққа бірреттік көмек 
беріледі. Бұдан бөлек, шығынды санағаннан 
кейін жойылған немесе зақымдалған мүлік 
үшін де өтемақы беріледі. Мемлекет бүлінген 
баспаналарды жөндейді, қирап қалған 
үйлердің орнына жаңасын салады.

Сонымен бірге өзен жағасына үй 
салу қауіпті, оны қайтадан су шайып кетуі 
мүмкін екенін ескерген жөн. Сондықтан 
құрылыс салатын жерді таңдағанда елді 
мекеннің гидрологиялық және географиялық 
ерекшелігін қаперде ұстаған абзал. Әкімдіктер 
тиісті ереже талаптарын қатаң сақтауға және 
азаматтарға тұрғылықты жерінен көшуі 
мүмкін екенін түсіндіруге тиіс. Тұрғындардың 
өмірі мен мүлкін қауіпті жағдайда қалдыруға 
болмайды. Алдағы ауқымды құрылыс 
жұмыстары жұртқа жаңа мүмкіндіктер береді 
деп ойлаймын. Азаматтар экономикалық 
әлеуеті зор және экологиялық ахуалы жақсы 
елді мекендерден баспана алып немесе үй 
салып, қоныс аудара алады.

Қауіпті жерде орналасқан елді мекендерді 
көшіру туралы шешім тасқын судан зардап 
шеккен әрбір отбасының пікірін ескере оты-
рып, жан-жақты ойластырып қабылданады. 
Бұл ретте ешқандай мәжбүрлеуге, күштеуге 
жол берілмейді.

Үйін өз күшімен қалпына келтіремін деген 
азаматтарға өтемақы төлеудің бөлек жолда-
ры қарастырылады. Ең бастысы, қаражат ба-
спананы жөндеуге жұмсалуы керек. Шығынды 
өтеу және мүлікті қалпына келтіру туралы 
өтінім беру үдерісі цифрлық форматта жүзеге 
асырылады. Бұл жөнінде Үкіметке арнайы 
тапсырма берілді.

Әрбір елді мекен жұртқа жәрдем беру-
ге ниет білдірген ірі кәсіпкерлерге бекітіліп 
беріледі. Сонда олар өздері бөлген қаржының 
қайда жұмсалып жатқанын нақты көре ала-
ды. Тұрғын үйлер мен инфрақұрылымды 
қалпына келтіру жұмысын өзім жеке 
бақылауға аламын. Қарғын судан зардап 
шеккен адамдардың несиесін төлеу мерзімі 
үш айға дейін шегеріледі. Сондай-ақ төтенше 
жағдайға байланысты төлем уақытын өткізіп 
алған борышкерлерге айыппұл және өсімпұл 
салынбайды. Бұдан бөлек, мемлекет табиғат 
апатынан зардап шеккен шағын және 
орта бизнес өкілдеріне, су шайып кеткен 
аудандардағы шаруаларға қолдау көрсетеді. 
Атап айтқанда, осы өңірлердегі кәсіпкерлер 
мен шаруалардың несиесіне және лизинг 
төлемдеріне қатысты пайыздық өсімді төлеу 
мерзімі кейінге шегеріледі. Сондай-ақ егіс 
науқанын уақтылы және ойдағыдай өткізу 
үшін диқандарға қажетті көмек беріледі. Тағы 
да қайталап айтамын: осы қиын-қыстау кезде 
ешкім ескерусіз қалмайды. Мемлекет барлық 
міндеттемесін толық орындайды. Біз алдағы 
уақытта азаматтардың мүлкін сақтандыру 
жүйесін одан әрі жетілдіру жолдарын 
қарастыруымыз қажет. Дамыған елдерде ала-
пат апаттан келген шығынның басым бөлігін 
сақтандыру компаниялары өз мойнына ала-
ды. Әрине, ол үшін экономика мен қаржы 

жүйесін одан әрі дамытып, қоғамда тиісті 
мәдениет қалыптастыру керек. Үкімет бұл 
мәселемен айналысуы керек деп санаймын.

Халықтың әл-ауқатын арттыру 
мемлекеттің басты міндеті болып қала береді. 
Әділетті Қазақстанды құру тұжырымдамасы – 
құр сөз емес, нақты жүзеге асырылып жатқан 
шаруа. Ол үшін нақты шаралар қабылданып, 
жаңа мүмкіндіктерге ұдайы жол ашылып жа-
тыр. Мысалы, менің Ұлттық құрылтайдың 
үшінші отырысындағы 4 инфрақұрылымдық 
бастамамның аясында 1 мамырдан бастап 
«Наурыз» атты жаңа ипотека бағдарламасы 
іске қосылады. Оны іске асыруға 8 жыл 
ішінде 1,7 триллион теңге жұмсалады. Соның 
нәтижесінде 70 мыңға жуық отбасы баспана-
лы болады. 

Құрметті Ассамблея мүшелері!
Қазіргі күрделі кезеңде елдің бірлігі 

мен ынтымағын сақтау – ең басты міндет. 
Біз қоғамға іріткі салатын әрбір әрекетке 
тосқауыл қоямыз. Мен бұрын да айтқанмын, 
қазақтың мемлекеттігіне қарсы кейбір теріс 
пиғылды адамдар қарап отырмайды. «Атың 
шықпаса, жер өрте» деген. Олар қоғам 
ішіне іріткі салу үшін әлеуметтік желіде 
түрлі қитұрқы әрекеттерге баратыны анық. 
Бір сөзбен айтсақ, халық арасында жалған 
мәлімет таратады. Сондықтан бәріміз кез 
келген ақпаратқа сын көзбен қарап, тек ресми 
мәліметтерге сүйенуіміз қажет.

Жұртымыз ел тағдыры сынға түскен 
сәтте қайсарлық танытып, ынтымағын сақтай 
білген. Жанашырлық, тілеулестік сияқты 
адами қасиеттерді бәрінен биік қойған. Біз 
тарихтың тағы бір сынағынан өтіп жатырмыз. 
Бірнеше апта бойы халқымыздың бірлігі мен 
табандылығы және теңдессіз табиғат апатын 
абыроймен еңсеру қабілеті сынға түсуде. 
Кез келген дағдарыс біз үшін сынақ қана 
емес. Ол әрқайсымыздың бойымызда бұғып 
жатқан күш-қуатымыз бен қарым-қабілетімізді 
ашып, тың мүмкіндіктер береді. Еліміздің 
өркендеуіне кедергі келтіретін нәрсенің бәрі, 
ерте ме, кеш пе, тарих қойнауына еніп, кел-
меске кетеді. Ендеше, қазіргі табиғат апаты 
байбаламға салып, өмірден түңілетіндей 
нәрсе емес. Өсіп-өркендеу жолында түрлі 
кедергі кездеседі. Бірақ оның артынан 
жақсылық келеді.

Бұл алапат тасқын біз үшін жалған 
жетістікке алданып, «зая кеткен кезеңнен» 
ажырайтын жолайрық болуға тиіс. Қазақта 
«Алпыс күн тасыған дария, алты күнде 
қайтады» деген сөз бар. Көп ұзамай қарғын 
су кетіп, жұрт күнделікті өмірге оралады. «Әр 
қиындықтың қайыры бар» дейді халқымыз.

Біріншіден, тасқын кезінде ел бірлігі нығая 
түсті. Арқадағы ағайынға, Жайықтағы жұртқа 
бүкіл Қазақстан халқы көмектесуге ұмтылды. 
Апат аймағында тұратын адамдар барша 
отандасымыздың шынайы жанашырлығын 
сезінді.

Екіншіден, елдің жағдайын жақсарту үшін 
ешкім қиындықтың келуін күтіп отырмайтыны 
анық. Дегенмен мұндай апаттар біраз ша-
руаны шұғыл қолға алуға себепкер болады. 
Тасқын аяқталған соң кейбір ауылдар тың 
жерге қоныстанып, жаңадан бой көтереді. 
Жол салынады, су тартылады. Ауылдары-
мыз мүлде жаңа келбетке ие болады. Жалпы, 
әлемдегі үлкен дағдарыстардың қарқынды 
дамуға жол ашатыны белгілі. Қазіргі ала-
пат тасқын да, түптеп келгенде, елімізге оң 
әсерін тигізеді деп ойлаймын. Сын сағатта 
жұдырықтай жұмылған жұртымыз осы 
қалпында Өрлеу, Жаңғыру кезеңіне қадам ба-
сады. Бәрі де жақсы болады.

Бәріміз – бір елдің азаматымыз. Тарих 
тоғыстырған тағдырымыз – бір, сеніммен 
қадам басатын келешегіміз – бір. Біз біртұтас 
ұлт ретінде әрдайым бабалар аманатына 
адал боламыз. Қасиетті қара шаңырағымыз 
– Қазақстанның жарқын болашағын бірге 
жасаймыз. Біздің мақсатымыз – айқын, бұл – 
Әділетті Қазақстанды құру.

Мен Қазақстан Республикасының 
Тәуелсіздігін қорғауды Президент ретіндегі ең 
басты міндетім деп санаймын. Осы қастерлі 
міндет Әділетті Қазақстанды құру және 
белсенді әрі сындарлы сыртқы саясат жүргізу 
арқылы ғана орындалады.

Биік мақсатқа жету үшін түрлі кедергіден 
өтеміз, барлық қиындықты жеңеміз. Ауқымды 
міндеттерді орындаймыз. Біз еліміздің ба-
сты құндылықтары мен бағыт-бағдарынан 
айнымаймыз. Мемлекеттілігімізді нығайтып, 
Тәуелсіздік туын әрдайым биік ұстаймыз. Мен 
бұған нық сенемін және сол үшін бәрін жасай-
мын. Бұл – менің Президенттік әрі перзенттік 
парызым.

Еліміз аман, жұртымыз тыныш бол-
сын!

Бірлік. Жасампаздық. Өрлеу
YNTYMAQ. BIRLIK. BEREKE

Праздник День единства народа 
Казахстана, который отмечается 
1 мая, стал символом межкультур-
ного и межрелигиозного диалога. 
Это светлый и добрый праздник, 
который объединяет наши народы 
в одну большую семью.

Казахстан принимает всех, кто хо-
чет жить и трудиться на нашей земле. 
Многонациональная семья Казахстана 
включает более 150 наций и народно-
стей. Я очень рада, что в Казахстане, 
под общим шаныраком проживают в 
мире и согласии такое количество эт-
носов. Благодаря толерантности казах-
ского народа, в нашей стране создан 
уникальный пример гармоничного и 
мирного сосуществования самых раз-
ных культур, народов и духовных тра-
диций.

В Казахстане, как и во многих других 
странах, 1 мая – это особый день, кото-
рый символизирует не только трудовые 
победы, но и единство народа, стре-
мящегося к процветанию и гармонии. 
Независимо от этнического происхо-
ждения или вероисповедания, люди в 
Казахстане отмечают этот день вместе, 
подчеркивая важность солидарности и 
взаимопомощи. Этот день отмечает не 
только трудовые достижения, но и бо-
гатство культурного наследия каждого 
народа, который составляет мозаику 
казахстанского общества. Празднова-
ние 1 мая является отражением усилий 
правительства Казахстана по созданию 
условий для равных возможностей и 
развития каждого члена общества. Ка-

Сондай жанның бірі Сарқан 
қаласының тұрғыны Евгения Чер-
ноусова. Сарқан политехникалық 
колледжінің 2 курс студенті Евгения 
Владимирқызы негізгі оқуынан бөлек 
қоғамдық өмірде де белсенді жанның 
бірі. 

Түрлі олимпиадалар мен 
байқаулардың жеңімпазы, сондай-ақ 
2020 жылғы студенттер байқауының 
жетекшісі Евгения Черноусова қазақ 
тілінде сөйлеп қана қоймай салт-
дәстүрге де құрметпен қарайды. 
Кейіпкеріміз мемлекеттік тілде еркін 
сөйлейді, қазақ әндерін жақсы көреді. 
"Маған мемлекеттік тілді үйренуге 
тілдік орта – достар, көршілер мен 
мұғалімдер көмектесті. Кез-келген 
тілді үйренгенде, тек сөйлесу 
жеткіліксіз, жаза білу керек және 
емле мен ережелерді білу маңызды. 
Осы ретте № 1 мектеп-гимназияда 
білім алғанымда қазақ тілі пәнінің 
оқытушысы Талғат Жұмагелдинов 

Тіл саясаты комитеті “Қазақстан Ре-
спубликасында тіл саясатын дамытудың 
2023-2029 жылдарға арналған 
тұжырымдасын бекіту туралы” Үкімет 
қаулысының жобасын дайындады.Құжат 
мемлекеттік тілді қоғамның барлық са-
ласында қолдану аясын кеңейтуге және 
оның мәртебесін арттыруға тікелей 
ықпал етеді деп көрсетілген. Мемлекет 
басшысы Қ.К.Тоқаевтың 2019 жылғы 
2 қыркүйектегі «Сындарлы қоғамдық 
диалог – Қазақстанның тұрақтылығы 
мен өркендеуінің негізі» атты Қазақстан 
халқына Жолдауында белгіленген 
міндеттерді жүзеге асыру көзделген. 
Мемлекет басшысы нақты шара-
лар негізінде қазақ тілінің ұлтаралық 
қатынас тілі ретіндегі рөлін күшейтуге 
және еліміздегі этникалық топтардың 
тілі мен мәдениетін дамытуға жағдай 
жасау қажеттігін атап өтті.

Мемлекеттік бағдарлама этни-
калық топтардың да тілі мен мәдениетін 
дамытуға, оның ішінде ел азамат-
тарының лингвистикалық капиталын 
арттыруға қолайлы жағдай жасауға 
негіз болып табылады. 

Мемлекеттік бағдарлама 3 бағыттан, 
4 индикатордан және 17 нәтижелі 
көрсеткіштен тұрады. Тұжырымдама 
мазмұны бойынша мемлекеттік тілді 
оқыту да басты назарға алынғанын 
баса айтып өткен жөн. Мемлекеттік тіл 
бағдарламалары аясында шығарылған 
оқу-әдістемелік құралдарды өңірлердегі 
Тіл оқыту орталықтары қазақ тілін 
оқытудағы ортақ әдістеме ретінде 
басшылыққа алып жүр. Атап айтқанда, 
А1, А2, В1, В2, С1 деңгейлеріне арналған 
«Типтік оқу-әдістемелік кешені» 
(мемлекеттік стандарттар, лексикалық 
минимум, электронды жабдықтау 
бағдарламасы, грамматикалық анық-
тағыш, оқулық, тіл-құралы); «Тілдарын» 
оқу-әдістемелік кешені; Қазақ тілін 
оқытуға арналған бірүлгі оқу-әдістемелік 
кешені; Көркем шығармалар арқылы тіл 
үйретуге арналған қазақ тілі; «Іскери 
қазақ тілі» (оқу құралы+СD); «Қазақ 
және ағылшын тілдеріне қарқынды 
оқыту жөніндегі интерактивті оқыту 
жүйелері, инновациялық-әдістемелік 
бейнесабақтар кешені»; «Қазақ тілін 
үйретудің бастапқы лексикалық және 
грамматикалық минимумы» +мульти-
медиа; «Қазақ тілі» ортадан жоғары 
деңгейі (В2); «Қазақ сөзі» қазақ тілінің 
белсенді лексика-грамматикалық 
минимумының әдістемелік кешендері, 
«Әдіскер анықтамалығы»; «Қазақ әдеби 
тілінің анықтамалығы»; «Әлеуметтік 
лингвистика» ғылыми-әдіснамалық 
құралы мен сөздігі; Мемлекеттік 
қызметкерлерге арналған қазақша-
орысша, орысша-қазақша сөздік; 
«Шаңырақ» үстел лингвистикалық ойы-
ны және т.б. құралдар.     Қорыта келе, 
тұжырымдама бойынша 2029 жылға 
қарай күтілетін негізгі нәтижелер мына-
дай:

1. 84 % – республика бойынша қазақ 
тілінде сөйлейтін тұрғындардың үлесі;

2.  18 % – үш тілде сөйлейтін 
тұрғындардың үлесі;

3. 15 % – жаңа әліпби мен емле 
ережесін оқыту курсымен қамтылған 
тұрғындар үлесі; 

4. 94 % – орталық мемлекеттік 
және жергілікті атқарушы органдардың, 
ұлттық компаниялардың мемлекеттік 
тілде іс жүргізу үлесі;

5. 40 % – қазақ тілінің латынгра-
фикалы әліпбиінің емле ережесіне 
негізделген терминологиялық қордың 
үлесі .

Тіл мәртебесі – ел мерейі. Ана 
тіліміздің мәртебесін үстем етіп, 
еліміздің мерейін көтерейік. Тілсіз 
халықтың, елдің өмір сүруі мүмкін 
емес. Әлем таныған ел болу үшін ана 
тіліміздің жұлдызын биіктетуіміз керек.

С.АУХАНОВА,
«Тіл» оқу-әдістемелік орталығы  
Сарқан аудандық  филиалының 

меңгерушісі.

Тіл саясатын 
дамытудың 

тұғырлы 
тұжырымдасы

является важным источником силы для 
всех казахстанцев. Русская пословица: 
«Если народ един – он непобедим.», 
может служить символом Дня единства 
народа Казахстана, как проявление ис-
тинной мудрости и взаимопонимания. 
И, конечно, у казахского народа есть 
похожая пословица о согласии и спло-
ченности: «Сила народа в единстве». 
(Халықтың күші – бıрлıкте.). Это гово-
рит о том, что наши народы понимают, 
как важны взаимопонимание и сотруд-
ничество для достижения благополу-
чия и поддержания мира. 

Я по национальности русская, роди-
лась и выросла в Казахстане, а имен-
но в городе Саркан. Вся моя семья, 
родители, родные и близкие прожива-
ют рядом со мной. Очень люблю свою 
страну, горжусь своей Родиной! Мир и 
согласие – это величайшая ценность, 
которую нужно беречь и хранить каж-
дому гражданину страны для процвета-
ния нашей Родины! 

1 мая в Казахстане служит симво-
лом единства народа. Этот день на-
поминает о том, что только объеди-
нившись вместе, мы можем достичь 
великих целей, и создать лучшее буду-
щее для всех граждан страны!

А.БАНАХОВИЧ, 
ученица 10 Б класса, 
школы-гимназии №1.  

А. ГУНЬКО,
руководитель, учитель русского 

языка и литературы.

ЕДИНСТВО НАРОДОВ – ВЕЛИКАЯ СИЛА

захстан стремится к тому, чтобы каж-
дый гражданин мог вносить свой вклад 
в общее благополучие, независимо от 
его национальности или социального 
статуса.

В нашей стране единство народов 

маған өз ойымды сауатты білдіруге 
үйретті, ол үшін мен оған өте ризамын. 
Қазақ тілін білу мен үшін өте маңызды. 
Мен өзім тұратын елде мемлекеттік 
тілде сөйлеуім керек. Бұл менің елге 
деген құрметім",-дейді Евгения.

Ол оқу орнында орыс тілді топ-
та оқығанына қарамастан, күнделікті 
өмірде мемлекеттік тілді жиі 
қолданады. Оның айтуынша, қазақ тілі 
оның екінші ана тіліне айналды. "Менің 
анам қазақ тілінде сөйлей алмайды, 
бірақ бәрін түсінеді. Сондықтан үйде 
біз қазақ сөздерін жиі үйренеміз. Қазақ 
тілін үйрену үшін алдымен өзіңізге орта 
жасаңыз. Мұны қалай жасауға болады? 
Туыстарыңыздан, таныстарыңыздан 
қазақ тілінде сөйлеуді сұраңыз, қажет 
болса, талап етіңіз. Күн сайын қазақ 
сөзін тыңдау өте маңызды. Әсіресе 
қазір ғаламтор дамыған заманда. 
Үйде отырып та, тіл үйренуге бола-
ды. Оқу бағдарламаларын жүктеп 
алыңыз. Алдымен қиын болады, бірақ 

Бірлігі бекем 
ел озады

Ұлан ғайыр атырапты алып жатқан қазақ жері қандай кең байтақ 
болса, оны мекен еткен халқының да пейілі сондай кең-дархан.

Дана халқымыз «бірлігі жоқ ел тозады, бірлігі бекем ел озады», — деп 
бекер айтпағанын байқаймыз. Оған себеп Қазақстан әртүрлі этностың 
бейбітшілікте өмір сүретін ел болып әлемге танылуы. Олар бір атаның 
баласындай бір шаңырақ астында еңбек етіп, тату тәтті күн кешуде.

Қаншама жылдан бері ынтымақта, бірлікте өмір сүріп келуі қазақ 
халқының қонақжай екендігін көрсетеді.

Құшағы кең қазақ елі көптеген өзге ұлт өкілдерін бауырына тартты. 
Қазақстанда бір шаңырақ астында өмір сүріп жүрген түрлі ұлттар мен 
ұлыстардың бірлігі, ынтымағы басқа мемлекеттерге үлгі. Елімізде соңғы 
уақытта қазақша сөйлейтін өзге ұлт өкілдері айтарлықтай көбейгені 
де басты жетістігіміз болып отыр. Бұл – нағыз патриоттардың қазақ 
жеріне,  мемлекеттік тілге деген құрметі. Олар тек қазақ тілін ғана емес, 
халқымыздың салт-дәстүрі мен әдет-ғұрпын да құрметтейді.

уақыт өте келе қазақ сөзін естіп, оның 
қалай айтылатынын, сөз тіркестерін 
қалай дұрыс айту керектігін түсінуге 
дағдылана бастайсыз. Осы сәтті пай-
даланып оқу орны ішінде, аудандық, 
облыстық, халықаралық байқауларға 
қатысуға мүмкіндік жасаған кол-
ледж басшылығына, тәрбие жұмысы 
жөніндегі оқу ісі меңгерушісі коллед-
жде менің тілімді одан әрі дамыту 
үшін көмек қолын созған Анаргүл 
Өмірбековаға алғысым шексіз", - деп 
жалғастырды Евгения.

Әңгімеміздің соңын Евгения «Қазақ 
тілі - бұл мемлекеттік тіл. Осы елде 
тұрып, өмір сүріп жатқаннан кейін 
барлық өзімнің замандастарымды 
қазақ тілін үйренуге шақырамын. Ең 
бастысы – тілді үйренем деген ниет 
пен  өз мемлекетіңе деген құрмет болу 
керек» деп қорытындылады. 

Жақсылық ЖОМАРТҰЛЫ.

YNTYMAQ. BIRLIK. BEREKE

2010 жылы Сарқан қаласында   Тай-
болат Мерекеұлы атындағы көше сал-
танатты жағдайда ашылған болатын. 
Сол салтанатты шара барысында ау-
дан әкімі атаның ұрпақтарына Тайболат 
Мерекеұлына тиесілі  әрі көзі тірісінде 
қолына тимеген «Ерлігі үшін» және 
«Жауынгерлік еңбегі үшін» медальдарын 
ұрпақтарына табыс етті. Расында да ерлік 
ескірмейтін көрінеді.

Мамырдың 10-ында майдангердің 
ұрпақтары Қойлық ауылынан атаның ру-
хына арнап ас беріп,  шағын футболдан 
ауданаралық турнир өткізуді жоспарлап 
отыр. Шынтуайтына келгенде мәңгілік 
ғұмыр ешкімнің маңдайына жазылмаған, 
дегенмен адам ұрпағымен мың жасайды 
емес пе? 

Бүгін ұрпағы ұлық тұтып, жерлестерінің 
мақтанына айналған Тайболат ақсақал 
1924 жылы бүгінгі Жетісу облысы Сарқан 
ауданы, Қойлық ауылында дүние есігін 
ашқан еді. Маңдайына зұлмат соғыс тура 
келгендіктен оның жастығы майдан өртіне 
шарпылды. Майдан үшін әскерге шақыру 
барысында негізгі таңдау жастарға түскені 
анық. Ес кіріп, етек жапқалы өмірдің сан 
сынағынан өткен ол алғашқылардың бірі 
болып, қан майданға аттаныпты. Соғыстың 
қызған шағында Украина майданындағы 
кескілескен шайқасқа қатысыпты. Ол 
қызмет атқарған әскери құрылым жау 
қоршауында қалса да, тұтқынға берілмей 
талай рет қоршауды бұзып өткен деген 
деректер кездеседі. Қаһарман сарбаз 
Тайболат Мерекеұлы соғыс кезінде атты 
барлау взводына басшылық жасаған. 
Оның омырауында «Даңқ» орденінің 2-ші 
және 3-ші дәрежесінің жарқырауы біздің 
кейіпкеріміздің майдан даласында көзсіз 
ерлік көрсеткендігінің айқын айғағы. Сұм 
соғысты Кенигсберг қаласында аяқтап, 
елге аман-есен оралады. Кеудесінде 
орден-медальдары жарқырап, туған елге 
сағынып оралғанда елде қалған әкесі Ме-
реке мен анасы Мәндібике ұлының май-

даннан аман келгенін көре алмай бақиға 
аттанып кеткен болатын. Тағдырдың 
осынау ауыр сынағын батыр сарбаз Тай-
болат лайықты көтере білді. Дүниедегі 
ең жақыны – әкесі мен анасына топырақ 
сала алмаса да, Құран бағыштап, өзінің 
тіршілігін жалғастырды. 

-Оныншы сыныпта оқып жүрген 
кезімде әкемнің әскери билетін тауып 
алып, марапаттары жазылған тұсқа көзім 
түсті,-деп еске алады ақсақалдың өнер 
саласында өзіндік орнын тапқан ұлы Тас-
болат Мерекенов. -Екінші және үшінші 
дәрежелі «Даңқ» ордендері, «Ерлігі 
үшін» медалі не үшін берілгенін білгім 
келіп әкемнен сұрағанымда соғыс тура-
лы әңгімелегенді жақтыра қоймайтын ол 
кісіден мардымды жауап ала алмадым.  
Бар білгенім Украина жерінде барлаушы 
болғандығы. Өмір мен өлім арасында 
туындаған шытырман оқиғаларды ба-
стан кешсе де бейбіт өмірде ол туралы 
айтып мақтанғанды жаны сүймейтін. 
Соғыстан соң бірнеше жыл Лепсі өңірінде 
халық шаруашылығы саласында еңбек 
етті. Аудандық қаржы бөлімінде қызмет 
атқарып, кейіннен білім беру ошағында 
оқушыларға әскер ісінен сабақ берген. Ол 
осылайша болашақ Отан қорғаушыларды 
әскери өмірдің әліппесімен жете таны-
стырып, олардың санасына ел мен жерді 
қорғаудың ұлы парыз екендігін құя білді. 
Кейіннен Қарабұлақ аудандық ішкі істер 

органында лейтенант шенінде жедел 
уәкіл лауазымында қылмыстың алдын 
алуға да бірталай көмегі тиіпті. Бір атап 
өтерлігі, әкем сол жылдары елімізге 
белгілі ішкі істер қызметкері генерал 
Әбдіқадыр Болсамбековтің қарамағында 
қызмет атқарған екен. 

Тектінің тұяғы Тасболат ағамыз 
әкесін мақтан тұтады. Соғыс жылдары 
алынбай қалған марапаттарын Ресейдің 
мұрағаттарынан іздеп тауып, әкесінің 
есімінің мәңгілікке қалуына бір адамдай 
үлес қосып келеді. Аудан орталығындағы 
бір көшеге майдангердің аты берілуі, 
туған жерінде әке есімін ұлықтаудың 
үлгісін көрсетуі соның айғағы. 

Тайболат ақсақал кейінгі жылда-
ры туған жері  Қойлық ауылында тұрып 
еңбек етті. Бригадир, есепші сынды 
қарапайым қызметті атқарса да, ол өзінің  
о бастағы адалдығынан ауытқымады. 
Құдай қосқан қосағы Нұржамал екеуі 
құдайдың берген ұлдары мен қыздарын 
ел қатарлы тәрбиеледі. Балалары да 
бүгіндері ел құрметтеген абзал азамат-
тар атанды.  Үлкен ұлы Тасболат Кине-
матографистер одағының мүшесі, кино-
продюсер, «Қазақстанның еңбек сіңірген 
қайраткері» атағының иегері. «Құрмет», 
«Парасат» ордендерімен марапатталған 
кино өндірісі саласының белгілі маманы. 
Екінші ұлы Есболат кәсіпкер, Мейрам-
бек құрылысшы,  Айгүл үй шаруасында, 

Қайрат кәсіпкер,  Сайранбек ішкі істер 
саласынан зейнеткерлікке шықты. Райгүл 
кәсіпкер. Барлығы да  әке-шеше үмітін 
ақтаған азаматтар санатында. Тайболат 
атаның немере-шөберелері де елдің бір 
пайдасына жарасақ деп батыр атасының 
атына ешқашан кір келтірмеуді мақсат 
тұтады. 

-Тайболат атамызды өз басым нағыз 
еліне берілген патриот адам деп атар 
едім. Атамыз ешқашан дүние, байлық 
жинамаған. Қолындағысын өзгелермен 
бөлісе білген нағыз жомарт жан еді. Ата-
мыз ешқашан Отан соғысына қатысқанын 
міндетсімей, қарапайым ғана тіршілік етті. 
Мұндай қасиет құдайға шын жан-тәнімен 
берілген адамдарда болатын шығар,-
дейді майдангердің   қарындасы, мем-
лекет және қоғам қайраткері Ғайникен 
Айдарханқызы Бибатырова Тайболат 
атаның шынайы адами болмысын аз ғана 
сөзбен тиянақтап.  

Халқы құрметтеп, ұрпағы ұлықтап, 
ағайыны аялай білген батыр атамыздың 
көзіндей болып Сарқан қаласындағы 
Тайболат Мерекеұлы көшесі  бүгін жас 
ұрпақтың жарқын күлкісімен ажарлана-
ды. Майдангер рухы біздерге «Соғыс 
өрті болмасын, өмір гүлі солмасын!» деп 
тұрғандай. 

Жақсылық ЖОМАРТҰЛЫ.

Осынау атаулы күнге орай 
қаламыздағы «Жастар» саябағында 
Чернобыль атом электр станция-
сында болған алапат сұмдық апатты 
залалсыздандыруға қатысқандар жина-
лып, радиация салдарынан дүниеден 
ерте озғандардың рухына бір минуттық 
үнсіздікпен тағзым етті. 

Жиынды аудан әкімінің орынбаса-
ры Алмас Байғонысов ашып, 38 жыл 
бұрынғы аталмыш апаттың тарихы-
на, ортақ отанымыздың бұйрығына 
сәйкес залалсыздандыру жұмыстарына 
тартылған жауынгерлердің, оның ішінде 
қазақстандықтардың ерен ерлігіне, 
чернобылдықтарға үкімет тарапынан 
көрсетіліп жатқан қамқорлыққа тоқталды. 
Алмас Ажарханұлы өз ойын -Сарқан ау-
данынан Чернобыльға 33 азамат бар-
са, қазіргі таңда солардың оншақтысы 

Жеңіс жаңғырығы

Соғыс өрті болмасын, 
өмір гүлі  солмасын

Кеңестер одағының тарихындағы дүниені дүр сілкіндірген Ұлы 
Отан соғысы және оның тақсыреті ұмытылмайды. Екінші 

дүниежүзілік соғыстың талқандамаған тағдыры, шайқалтпаған 
шаңырағы жоқ. Сол соғысқа бастан аяқ қатысып, соғыстан кейін 
де бүлінген дүниені қалпына келтіруге атсалысқан ардагерлердің 
орны бүгінгі буын үшін ерекше. Осындай майдангерлердің бірі, 
Сарқан ауданының Қойлық ауылында кіндік қаны тамған Ұлы Отан 
соғысының ардагері, «Даңқ» орденінің екі бірдей дәрежесімен, «Ерлігі 
үшін», «Жауынгерлік еңбегі үшін» медальдарымен марапатталған Тай-
болат Мерекеұлының туғанына биыл 100 жыл толады.    

Чернобыль қасіретін еске алды
ғана арамызда жер басып жүр. Адамзат 
тарихының қаралы беттерін толтырған, 
өзіміздің азаматтарымыз тікелей 
қатысқан Чернобыль апатын еске алып, 
ардагерлеріне құрмет көрсету, өткенге 
тағзым етуіміз тиіс. Әрқашан еліміз аман, 
жұртымыз тыныш болсын,- деп түйіндеді.

Басқосуда аудандық Ардагерлер 
кеңесінің төрағасы Қадыл Жанасбеков, 
апат салдарын  жоюға тікелей атсалысқан 
азамат Аманжол Шегебаев сөз сөйлеп, 
шараның тағылымдық-тәрбиелік мән-
маңызын атап өтті. Жиыннан соң барлығы 
естелік суретке түсіп тарқасты. 

Өз тілшіміз.

1986 жылдың 26 сәуірі. Бұл талай адамның өмірін жалмаған, та-
лай жанның тағдырын өзгертіп, ойран қылған атауы қорқынышты 
Чернобыль апаты орын алған күн.  Украинаның Чернобыль атом 
электр станциясының 4-энергоблогында болған апат нәтижесінде 
аталған елдің елеулі аумағы мен Ресейдің Брянск және Калуга 
облыстарының аумағы радиоактивтік ластануға ұшырап, адам-
дар өміріне зор қауіп төнді. АЭС-тен радиусы 30 км жерде тұратын 
барлық халық басқа жерлерге көшірілді. 1986 жылдың қараша айы-
на дейін апатқа ұшыраған блок залалсыздандырылып, оғашталды. 
Радиоактивті түтін аймақтан асып, 10-нан аса мемлекеттің 145 
мың шаршы шақырым жерін ластады, кем дегенде 5 миллион халық 
зардап шекті. Оның зардабы қаншалықты ұзаққа баратыны әлі 
белгісіз қалып отыр.

Лес имеет большое значение для 
человека и биосферы. Лес стабилизи-
рует водный баланс, отводя влагу в по-
чву. Лес способствует росту раститель-
ного покрова и размножению животных. 
Лес является домом для зверей, убе-
жищем для лекарственных растений. 
Лес очищает воздух. Один гектар леса 
производит 180-200 килограммов кис-
лорода за один день. Это примерно эк-
вивалентно углекислому газу, который 
тысяча человек производит в течение 
дня. А враг леса-человеческий фак-
тор, пожар и загрязнение окружающей 
среды. Одним словом, охрана лесов, 
которая является поводом для охра-
ны здоровья граждан страны, – это 
общая ответственность для всех нас. 
Несмотря на огромную территорию 
нашей огромной страны, лесной фонд 
Казахстана ограничен. Поэтому со-
хранение небольшого лесного фонда-
важнейшая задача для государства. 
Сохранение природы-в руках будущих 
поколений. Ну, а полезные свойства 
зеленого леса известны не понаслыш-
ке. Поэтому в целях озеленения еже-
годно высаживают деревья на улицах 
и во дворах населенных пунктов. Эта 
добрая инициатива будет продолжена 
и в дальнейшем. Защита леса-наша 
общая задача.

 В.КАСЬЯНОВ,
лесник обхода №21 Кокжидин-

ского лесничества  КГУ «Борлито-
бинское лесное хозяйство».

Враг леса

YNTYMAQ. BIRLIK. BEREKE

Мектеп-келешек ел басқарар, ел 
мерейін өсіріп, мәртебесін биіктетер, 
жеріне иелік етер, ел халқын гүлдендірер, 
жасампаз жандарды тәрбиелейтін киелі 
де қасиетті ұя. Болашақ ұрпақты білім 
атты биік шыңдарға қыранша самғатып 
ұшыратын киелі орда, ол-мектеп. 
Сондықтан да мектеп-жастардың есейіп, 
білім алып, жан дүниесі қалыптасатын 
қасиетті мекен деп айта аламыз. 

Тәуелсіз ел атанып, төбемізге ту 
тігіп, тіліміздің мәртебесі артып, әлемге 
атымызды танытқан кезеңде жас ұрпақ 
тәрбиесіне де көп көңіл бөлінуде. Егеменді  
Қазақстанда өркениетке бастар жолдың 
бастауы мектеп десек, мектептің басты 
тұлғасы, жүрегі-мұғалім. Әрбір көзі ашық 
адам баласы сауатын ашу үшін ең бірінші 
ұстазға жүгінеді. Ал ұстаздың міндеті 
ештеңеден хабары жоқ шәкірттен тұлға 
дайындау. Тарыдай болып кіріп, таудай 
болып шыққан күніңізде де талабыңызға, 
жетістігіңізге тілекші болып отыратын 
ұстаз емес пе?! Бала бойына ата-анадан 
кейін ақыл-ой, адамгершілік, ар-ұят, 
әдептілік, ұлттық сана-сезімді сіңіруші 
адам мұғалім. Өз ісіне берілген, кез кел-
ген жаңалықты жатсынбай қабылдайтын 
ұстаздың жөні де, жолы да алабөтен 
бөлек дегім келеді. 

Мемлекет басшысы Қасым-Жомарт 
Тоқаев Тамыз кеңесінде ұстаз әрқашан 
ілім мен ізгілікті алға қоятын тұлға 
екендігін атап өтті. Олай болса, қиындығы 
мен қызығы қатар жүретін қызметте 
өз жұмысын абыроймен атқарып келе 
жатқан ұстаз жайлы бір үзік сыр шертсем 

деймін… 
Жақсылық атаулыны ішкі жан 

дүниесімен қабылдап, өз бойындағы 
сезімді, берік қалыптасқан көзқарасты 
оқушы бойына дарыта білетін, 
өз бойындағы жасампаздық пен 
шығармашылық, өз-өзіне сенімділік пен 
сабырлылық, табандылық пен төзімділік 
сияқты мінез-құлық ерекшеліктерімен, 
сондай ақ өзгелерге қолдау көрсете 
білетін, жылы жүрегімен жақсылық 
сәулесін шашып, мейірім шуағын төгіп 
тұратын ұстаздың бірі - қазақ тілі мен 
әдебиеті пәнінің мұғалімі Өмірзақова Шы-
нар Әлімханқызы. 

Өмірзақова Шынар Әлімханқызы 
ұстаздық жолда 37 жылдай еңбек етіп 
келеді. Ол 1963 жылы қыркүйектің 1ші 
жұлдызында бұрынғы Талдықорған облы-
сы, Сарқан ауданы, Қарабөгет ауылында 
дүниеге келген. 1980 жылы А.С.Пушкин 
атындағы орта мектебін тәмамдап, 
1981 жылы Талдықорған қаласындағы 
І.Жансүгіров атындағы институттың 
педагогика-психология факультетіне 
оқуға түсіп, 1985 жылы қолына дипломын 
алып, туған ауылына оралып, Қарабөгет 
ауылдық «Тюльпан» балабақшасының 
меңгерушісі болып табаны күректей 10 
жыл қызмет жасады. Шынар іскерлігімен, 
білімділігімен, ұйымдастырушылық 
қабілетімен өзінің ұжымында және ауыл 
тұрғындарының ыстық ықыласына 
бөленген, талап қоя білетін іскер бас-
шы болды. 1995 жылы балабақша өз 
жұмысын тоқтатуына байланысты Шы-
нар Әлімханқызы ауылымыздағы әл-
Фараби атындағы орта мектебіне қазақ 
тілі мен әдебиеті пәнінің мұғалімі болып 
жұмысқа орналасты. 1997-1999 жылдар 
аралығында Талдықорған қаласындағы 
І. Жансүгіров атындағы университетінде 
қазақ тілі мен әдебиеті пәні мамандығы 
бойынша сырттай білім алды. 

Міне, содан бері Шынар Әлімханқызы 
ауылымыздағы аталған мектепте 
ұстаздық қызметін атқарып келеді. Мен 
өзім де сол мектепте қызмет атқарған 

жылдары Шынармен  кабинетіміз 
де  көршілес болды, пәндеріміз де 
гуманитарлық бағытта болғандықтан 
мен бірлестік жетекшісі ретінде де, жай 
мұғалім ретінде де ол кісінің сабақтарына, 
сынып жетекші ретінде өткізген өте 
мағыналы да мәнді тәрбие сағаттарына 
талай мәрте қатысып, оның оқушыларына 
деген ыстық ықыласына, сабақ беру 
методикасына, жинақылығына, 
ұқыптылығына, талапкершілігіне сан 
рет тәнті болғам. Қазақта «Жақсының 
жақсылығын айт, нұры тасысын!»-деген 
сөз бар ғой, сол себепті де мен Шынар 
Алимханқызының ұстаздық жолындағы 
жеткен жетістіктеріне тоқталсам деймін. 
Осыншама қажырлы, нәтижелі еңбектің, 
осыншама марапаттардың астарын-
да қаншама күш, қаншама тер төгілді 
десеңізші! 

ҰСТАЗДЫҢ ЕҢБЕГІН ҰЛЫ ЕТЕТІН 
ӨЗІ ЕМЕС, ШӘКІРТІ. Қалай дәл тауып 
айтылған сөз!  Білім нәрімен сусында-
тып, үйретуден талмаған ұстаздың сан 
жылдар бойғы еңбегінің  жемісі-аяулы 
әрі білімді шәкірт. Бәйгеден оза шауып, 
мыңнан тұлпар, жүзден жүйрік келген 
шәкірт үшін ұстаздың қуанышы сіз бен 
бізге елестетуге келмейтін сезім. Шәкірт 
бойындағы табиғи дарын ұшқындарын 
сөндіріп алмай, шығармашылық еңбек 
жолында оған қанат бітіру, білімге шексіз 
құштарлық дәнін себу-ұстаз қызметінің 
тағлымды өлшемі, ізденіс нәтижесі. Та-
лай, оқушыларын бәйгеге жіберіп, өзі 
тақымын қысып, оларды тағатсыздана 
күткенін, олардың нәтижелерін естігенде 
балаша қуанғанын көрсеңіз ғой! Олай 
болса, ендігі сөз кезегін мен Шынардың 
өзі оқытқан, өзі үйреткен, өзі тәрбиелеген, 
өзі баулыған шәкірттерінің жеткен 
жетістіктеріне берсем деймін… 

«Адамның адамшылығы-жақсы 
ұстаздан»-деп ұлы Абай айтқандай, 
мұғалімнің тәрбиесі мен өнегесі оқушының 
болашақ азығы. Жақсы ұстазға кезігіп, 
тәлім-тәрбие алған шәкірт өмір майда-
нында мойымай күресіп, болашақ өмірде 

дұрыс бағытынан таймасы анық.  Бұл 
ұстазды мен шәкірт бойындағы табиғи 
дарын ұшқындарын сөндіріп алмай, соны 
ары қарай дамытып, онымен жекелей 
үздіксіз жұмыс істеуде шаршамаған ұстаз 
деп білемін. Өмірін ұстаздыққа арнаған 
Шынар Әлімханқызы қазақ тілі мен 
әлебиеті пәнін оқытуда бар күш-жігерін 
салып, шәкірттерін  білім нәрімен сусын-
датып, жақсы қасиеттерді олардың бойы-
на дарытып, өзі білім берген шәкірттеріне 
өлең, шығарма, арнау жазудың қыр-
сырын үйрете білді. Сол жұмысының 
нәтижесі ретінде оқушыларының баспасөз 
бетінде жарияланған шығармашылық 
жұмыстарынан көруге болады.  

Өмірзақова Шынар Әлімханқызы бар-
ды бағалап, өз жұмысына, бала тәрбиесіне 
жаны ашып, асқан жауапкершілікпен 
қарай білетін, талапшыл, өз ісіне жауапты 
ұстаздардың бірі деп айта аламын. Өзінің 
ұстаздық жолында шәкірті үшін тер төгіп, 
қиындықтан қашпай, өзіне жоғары талап 
қоя отырып оқушыларын білімге баулып, 
биікке ұшыра білген ұстаздың да еңбегі 
елеусіз қалған емес. 

Жақсы ұстаз өз жолын қуатын шәкірт 
тәрбиелеп, ұстазбен шәкірт арасында 
үзілмес сабақтастық орнатқанда ғана 
ұстаздың еңбегінің зая кетпегені деп 
білемін. Ұстаздық жолды қуып, мұғалім 
мамандығын таңдаған ізбасарлары 
да баршылық. Осындай ұлағатты 
ұстаздан тәлім алып, ұстазына деген 
сүйіспеншілігінің нәтижесінде сүйікті 
шәкірттері Данекерова Маржан, Мухамед-
калиева Самал, Сәдет Ықылас апайлары  
сияқты қазақ тілі мен әдебиеті пәнінің 
мұғалімдері болса, шәкірті Төлеубай 
Айымгүл осы мамандық бойынша білім 
алуда. 

Бақытын еңбектен таба білген ұстаз 
отбасылық өмірде де бақытты: адал жар, 
ардақты ана. Өмірлік жолдасы Аққубек 
екеуі 1 қыз, 1 ұл тәрбиелеп өсірген, не-
мере көрген бақытты отбасы. «Ұстаз 
бақыты-озып туған шәкірті»,-дегендей, 
атын ай-әлемге паш ететін талантты да 
білімді шәкірттері көбейе берсін! 

Р. АМИРЕНОВА, 
ағылшын тілі пәнінің мұғалімі.              

Қарабөгет ауылы

Қазіргі таңдағы білім саласын-
да, жүргізіліп жатқан реформаның 
басты мақсаты – ой-өрісі жаңашыл, 
шығармашылық деңгейде қызмет 
ете алатын, дүниетанымы жоғары, 
білімдік бәсекеге қабілетті жан - жақты 
қалыптасқан жеке тұлға тәрбиелеу.

Нәтижеге бағытталған білім беру 
дегеніміз – жеке тұлғаның құзырлығын 
қалыптастыру. Құзырлық – ол тереңнен 
берілетін білім.

«Құзырлылық – тек кәсіби білімі 
емес, тұлғаның жалпы мәдениетімен 
шығармашылық әлеуетін дамыту 
қабілеті» деген болатын Т.Г. Браже.

Оқушының құзырлылығын 
қалыптастыру үшін мұғалімнің өзі бір-
құзырлыққа жетуі керек. Бүгінгі таңда 
мұғалімге қойылатын талап та күшті.

Мұғалімнің арқалар жүгі,атқарар 
жауапкершіліктері орасан зор екенін 
оқушы кезімнен байқадым.Класс 
жетекшім Кенжеғұлова Д.А.,мектеп ұстазы 
Сейітқұлов Б.Қ. маған мамандық таңдауға 
жол ашты. Қызығы мен қиыншылығы 
қатар жүретін мамандыққа осылай келдім.

Жаңа формация мұғалімінен тек өз 
пәнінің терең білгірі болу ғана емес, 
тарихи танымдық, педагогикалық, 
психологиялық және ақпараттық 
сауаттылық талап етілуде. Ол заман та-
лабына сай білім беруде жаңалыққа жаны 
құмар, шығармашылықпен жұмыс істеп, 
оқытудың жаңа технологиясын меңгерген 
жан болғанда ғана білігі мен білімі жоғары 
жетекші тұлға ретінде ұлағатты саналады.

ҚР «Білім туралы» заңында айтылған 
«Білім беру жүйесінің басым міндеттерінің 

бірі – жеке адамның шығармашылық, ру-
хани және дене мүмкіндіктерін дамыту, 
адамгершілік салауатты өмір салтының 
берік негіздерін қалыптастыру, жеке 
басының дамуы үшін жағдай жасау 
арқылы интеллектісін дамыту» деген 
сөздерін басшылыққа ала отырып, бүгінгі 
білім беру саласының алдында жүйеленіп, 
дайындалып берген білімді, дағдыларды 
меңгеретін, қайталайтын ғана емес, 
шығармашылық бағытта жұмыс жасай 
алатын, тың жаңалықтар ашатын, біртума 
ойлау қабілеттерімен ерекшеленетін жеке 
тұлға қалыптастыру міндеті тұр.

Яғни, білім беру жүйесінің негізгі 
мақсаты - құзіретті оқушы дайындап 
шығару үшін, ең алдымен, мектеп-
ке шығармашылық қабілеті дамыған, 
жаңа педагогикалық технологияларды 
жете меңгерген, мамандық шеберлігі 
қалыптасқан мұғалім даярлау қажет. 
Бір уақытта педагог, психолог және оқу 
процесін ұйымдастырушы технолог бола 
білу керек. Сонымен қатар оқушының 
шектеусіз қабілетін дамыта алатындай 
білім берудің кеңістігін құруға қабілетті 
бола білуі шарт. Бұдан мұғалімнің 
мамандық шеберлігі анықталады.

 Мен де өз сабақтарымда әр-түрлі 
әдістерді кеңінен қолдануға тырысамын. 
Мен сабақ беретен   орыс тілін оқытудың 
басты мақсаты – оқушылардың сөздік 
қорын молайту, орыс тіліне тән дыбы-
старды дұрыс оқып, айта білуге, сауат-
ты жазуға, бір-бірімен сөйлесе білуге 
дағдыландыру, ойын орысша жеткізе ала-
тындай дәрежеге жеткізу.

Мұндай жетістіктерге жету үшін әрбір 

мұғалім өз пәнінің хас маманы ғана 
емес, оқушылардың сол пәнге деген 
қызығушылығын арттырушы дәнекер 
шебер ұстаз бола білу керек. Өзінің әр 
сабағын түрлендіріп, оқушылардың ынта-
назарларын осы пәнге аударта білу ке-
рек. Сол себепті мен де әр сабағымды 
түрлендіріп, өз дәрежесінде өткізе білуге 
тырысамын.

Осы мақсатта , мен, төмендегі 
бес әдісті кеңінен қолданамын.                                                                               
Олар: 1. Сұрақ-жауап әдісі. 2. Диалог әдісі  
3. Аударма әдісі  4. Сурет әдісі  10. Тест 
әдісі

1. Сұрақ-жауап әдісі -   сыныптар-
да қолданылатын ең тиімді әдістердің 
бірі.   Мысалы, оқушыдан сыныпқа кірген 
мұғалім бірден сабақ, болмаса үй тапсыр-
масына не берілгенін сұрамай тұрып:

- Қазір қай мезгіл?
- Қай ай, нешесі?
- Аптаның қай күні?
- Бұл күні қандай сабақтар болатын 

еді?
- Жаңа қандай сабақ болды?
- Қазір қандай сабақ?
деген секілді жеңіл сұрақ-жауап алудан 

бастаған өте тиімді . Осы әдісті пайдала-
ну оқушының сабаққа да қызығушылығын 
арттырады, бір жағынан баланың тілін 
жаттықтырып, осы сабаққа зейіні мен ын-

тасы арта түседі. Сұрақ-жауап әдісі тек 
сабақтың басында ғана емес, ортасында, 
соңында да пайдалануға тиімді.

2. Диалог әдісі – оқушының оқушымен, 
оқушының мұғаліммен қарым-қатынасын 
жақсарту үшін өте пайдалы әдіс. Оқушы 
мұғалімнің берген тапсырмасын орын-
дай отырып, өз ойын анық жеткізе білуге, 
ашып айтуға үйренеді, мұғаліммен тікелей 
байланысқа түсе алады.

Осы жүргізген жұмыстардың 
арқасында мына нәтижелерге жеттім.

2024 жылы 2 ақпанда Сарқан АОБ 
аудандық семинарда іс-тәжірибемді 
таратқаным үшін сертификатпен,2024 
жылы оқушым Құдайберген Ақерке 7-сы-
нып оқушысы ІІІ-дәрежелі дипломмен 
республикалық олимпиаданың аудандық 
кезеніңде,алғыс хатпен 9-сынып оқушысы 
Рыскелдина Айгерім «Прочти!Не по-
жалеешь!» буктрейлер байқауында,10 
«ә» сынып оқушысы Абдолла Бақберген 
«Алматы облыстық орыс орталығының» 
грамотасымен  орыс тілі мен әдебиет 
пәнінің мұғалімдерінің «Русский язык: 
от Пушкина до наших дней» аудандық  
семинарында,«Казахстанская Пуш-
киниада» аудандық шығармашылық 
фестивалінде суреттер байқауында 
ІІ-орын алған оқушым, 5 «А» сы-
нып оқушысы Қайрат Айару, Сарқан 
аудандық кітапханасы өткізген Бердібек 
Соқпақбаевтың шығармашылықтарын 
насихаттау мақсатында «Балалар 
әдебиетінің хас шебері» байқауында 5 
«а» сынып оқушысы Тлектес Шұғыла 
І-орын грамотасымен марапатталды.

Оқушымды белсене қатыстырғаным 
және аудандық кітапханамен тығыз бай-
ланыста болғаным үшін Алғыс хатпен ма-
рапатталдым.

С.САБИТОВА,
әл-Фараби атындағы орта 

мектебінің орыс тілі мен әдебиет 
пәнінің мұғалімі. 

Қарабөгет ауылы.

Ұстаз-ана бақыты

Нәтижеге бағытталған 
білім беру - заман талабы



ÓZEKTІ 1 мамыр 2024 жылe-mail: Igiman01@mail.ruARQANS 7

В Фонде социального медицинско-
го страхования рассказали, что впервые 
аванс медицинским организациям для ока-
зания медицинской помощи населению по-
высили до 70%. Такие меры предприняты 
для поддержки финансовой устойчивости 
клиник в период обновления медицинских 
информационных систем.

В настоящее время ведутся доработки 
информационных систем Министерства 
здравоохранения МЗ РК для мониторинга 
и экспертизы медуслуг, а также разработ-
ка платежной части ИС «SAQTANDYRY» 
Фонда. В этой связи финансирование за 
фактически оказанные медицинские услу-
ги будет проводиться по итогам заверше-
ния работ.

Учитывая ситуацию, были приняты беспрецедентные меры по увеличению 
размера аванса со стандартных 30% до 70%, а для новых поставщиков медуслуг 
– до 30% (ранее аванс по ним не выплачивался, для возможности выплаты были 
внесены соответствующие изменения в законодательство).

По состоянию на 22 апреля более 191 поставщиков медуслуг, получили авансо-
вые платежи на сумму более 1,6 млрд тенге, – сообщила заместитель председате-
ля правления Фонда социального медицинского страхования Индира Саркенова.  

Кроме того, с 16 апреля по 22 апреля параллельно проведено дополнитель-
ное авансирование до 40% по таким приоритетным направлениям, как ПМСП, 
социально-значимые заболевания, паллиативная помощь, гемодиализ, скорая 
медицинская помощь. Итого 765 медорганизаций получили около 159,5 млрд тен-
ге.

В общей сложности дополнительно проавансированы 956 МО на сумму 161,1 
млрд тенге.

Таким образом, из 1960 поставщиков Фонда 1859 или 95% получили авансиро-
вание средств. Что касается оставшейся 101 медорганизации, они являются но-
выми и письменно отказались от аванса в связи с отсутствием оказания медуслуг. 
По 4 из них начаты процедуры расторжения договоров.

Работа по авансированию медицинских организаций продолжается.

Қазақстан Республикасы аумағында қолдануға рұқсат етілген  пестицидтер ғана 
қолдануға жатады.

 Пестицидтерді   қолдану тіркеу куәлігі болған кезде ғана жүзеге асырылады.
 Пестицидтармен   істелетін барлық жұмыстар тігілген және нөмірленген журнал-

да тіркеледі, оларда міндетті түрде мынандай мәліметтер көрсетіледі: Пестицидтердің  
атауы; Әсер етуші заттың атауы және қабылданған пестицидтер жіктемесіне сәйкес 
пестицидтің қауіптілігі; Организмнің атауы; Жұмсау нормасы; Ерітіндінің көлемі; 
Ерітіндінің дайындалған күні; Өңдеу түрі (жер үсті, авиациялық, аэрозольдік); Орны 
мен алаңы; Өңделген күні; Өңделген дақылдың түрі.

Пестицидтармен  жұмыс істелетін орындар пестицидтерді қолдану жөніндегі 
жұмыстарды жүргізу кезіндегі қауіпсіздік шаралары туралы көрнекі құралдармен, 
нұсқаулармен, жадынамалармен қамтамасыз етіледі, 3-4 км аумағында ара омартасы 
және мал болмауы тиіс.

 Пестицидтерді  қолдану пайдалану регламентеріне (жұмыс нормасы, өңдеу тәсілі 
мен еселігі, шектеулер, күту мерзімдері, ұсынылған жеке қорғаныс құралдарынан 
қолдану) сәйкес жүзеге асырылады. Қолдану барысында регламентті мейлінше сақтап, 
арнайы киім, респиратор киіп, қауіпсіздік техникасы сақтаулауы тиіс. 

Пестицидтармен  жұмыс істейтін жұмысшы медициналық тексеруден өтіледі.
Пестицидтармен  жұмыс істеген кезде жұмыс орындарында темекі шегуге,ашық 

отты пайдалануға,тамақ ішуге жол берілмейді.
Өсімдіктерді пестицидтармен  тозаңдатуды және бүріктіруді ерте және кешкі  желдің 

жылдамдығы жерүсті аппаратурасын қолданған кезде 3 м/с және авияцияны қолданған 
кезде 2 м/с аспағанда жүргізуге рұқсат етіледі.

Жалпы өсімдік қорғау препараттарын күн ыстықта, желді-жаңбырлы ауа-райында 
қолдануға қатаң түрде тыйым салынады. Себебі, күн ыстықта жер бетінен жылы 
ауа жоғары көтерілетіні белгілі, өте ұсақ тамшымен шашылған пестицидтің әсерлі 
заттары буланып, жоғары қозғалған ауа ағысымен көкке ұшып кетеді. Желтең күні 
шашылған дәрі желмен мүлде басқа жаққа ұшып, адамдарды, малды улап, зиянын 
тигізеді. Жаңбырлы күні шашылған пестицидтерді жаңбыр шайып кететіндігі айтпаса 
да түсінікті.  Пестицидтерден  босаған ыдыстарды тұрмыста қолдануға мүлде болмай-
ды, оларды арнаулы орындарға, залалсыздандыруға міндетті түрде өткізу қажет.

Жеке және заңды тұлға  жоғарыдағы көрсетілген қауіпсіздік ережелерін бұзған 
жағдайда Қазақстан Республикасының  заңнамаларына сәйкес белгіленген тәртіппен 
жазаға тартылады.

Р.БОКУШБАЕВ,
Сарқан аудандық аумақтық инспекциясының өсімдіктерді қорғау және 

карантин  жөніндегі мемлекеттік инспекторы.                                   

РАЗМЕР АВАНСИРОВАНИЯ 
МЕДОРГАНИЗАЦИЙ УВЕЛИЧЕН ДО 70%

Пестицидтерді  қолдану 
кезіндегі қауіпсіздік талаптары

 Бизнесті қорғау
Үкіметтің кеңейтілген отырысында 

Мемлекет басшысы жаңа инвестициялық 
циклдің басталғанын хабарлады. Прези-
дент атап өткендей, инвестициялық жо-
баларды жүзеге асырудағы проблемалар 
әсіресе өңірлерде айқын байқалады.

Мемлекет басшысы елімізде қолайлы 
бизнес-климатты қамтамасыз етуді тап-
сырды, бұл экономиканы дамытуға 
қосымша ынталандыру болады.

Осыған байланысты «Прокурорлық 
сүзгі» енгізілді. Енді инвесторлардың 
қызметін шектейтін мемлекеттік 
органдардың кез келген тыйым салу 
шешімдері, салық органдарының 
инвесторлардың қызметіне және басқа 
да функцияларына тексеру тағайындау 
туралы актілері мен шешімдері прокурор-
лармен келісілуге тиіс.

Қолданыстағы мемлекеттік бақылау 
және қадағалау саласындағы заңнама 
бизнес субъектілерінің құқықтары мен 
заңды мүдделерін қорғауға бағытталған 
бірыңғай қағидаттарды айқындайды.

Сонымен қатар, берілген рұқсаттар 
мен жіберілген хабарламалар бойынша 
біліктілік немесе рұқсат беру талапта-
рына сәйкестігін тексерудің жаңа ны-
саны енгізілді. Барлық енгізілген жаңа 
нормалар Кодекстің 13-тарауына сәйкес 
реттеледі. Сондай-ақ тексерулерді есепке 
алу мен тіркеудің барлық процесі «Тек-
серу субъектілері мен объектілерінің 
бірыңғай тізілімі» (ТСОБТ) ақпараттық 
жүйесінде цифрландырылған, ол тіркеу 
сатысында бизнесті заңсыз тексерулер-
ден қорғауды, сондай-ақ мемлекеттік 
бақылау мен қадағалаудың ашықтығын 
қамтамасыз етеді.

Барлық қызықтыратын мәселелер бой-
ынша, оның ішінде тексеруші мемлекеттік 
органдар тарапынан заңсыз әрекеттер ту-
ралы өтініштермен Бас прокуратураның 
бірыңғай байланыс орталығына (теле-
фон-115).

Сонымен бірге, кез келген кәсіпкер 
Комитеттің «www.qamqor.gov.kz» ақпа-
раттық порталында тексерістің тіркелуін 
көре алады.

А.БЕКСҰЛТАНОВА,
ҚР БП ҚСжАЕАЖК-нің Жетісу 

облысы бойынша Департаментінің 
аға прокуроры.

Жинақтаушы зейнетақы жүйесі 
шеңберінде Қазақстанда жарналардың 
мынадай түрлері жүзеге асырылады: 
міндетті (жұмыс беруші ай сайын ау-
даратын жұмыскердің жалақысының 
10%), міндетті кәсіптік зейнетақы жар-
налары (жұмыс беруші өз бюджетінен 
төлейтін зиянды және қауіпті кәсіптер 
жұмыскерлерінің кірістерінің 5%), 
сондай-ақ, 2024 жылдан бастап жұмыс 
берушінің міндетті зейнетақы жарна-
лары (ЖМЗЖ)  1975 жылы және одан 
кейін туған барлық жұмысшылар үшін 
(2024 жылы 1,5% - дан, 2028 жылы 
біртіндеп 5% - ға дейін). Сондай-ақ, 
жеке және заңды тұлғалар аудара 
алатын ерікті зейнетақы жарналары 
(ЕЗЖ) бар. Жеке тұлға өзі үшін және 
(немесе) жақындары үшін өз табы-
сы есебінен, ал заңды тұлғалар – өз 
қызметкерлерінің және (немесе) үшінші 
тұлғалардың пайдасына қаражат сала 
алады. Бұл жарналардың осы түрінің 
артықшылықтарының бірі.

Ерікті зейнетақы жарналарын 
екінші деңгейдегі банктер, Қазпошта 
арқылы, сондай-ақ, жұмыс берушіге 
өтініш беру жолымен аударуға болады, 
соның негізінде ол ЕЗЖ мәлімделген 
адамның пайдасына БЖЗҚ-ға аудара-
тын болады. ЕЗЖ есебінен зейнетақы 
төлемдерін алу тәртібін алушы БЖЗҚ 
зейнетақы ережелеріне сәйкес дербес 
айқындайды.            

Шарт жасасу және ЕЗЖ бойынша 
жеке зейнетақы шотын (ЖЗШ) ашу үшін 
БЖЗҚ кеңсесіне барудың қажеті жоқ. 
ЕЗЖ есепке алу үшін ЖЗШ алғашқы 
жарна түскен кезде автоматты түрде 
ашылады. ЕЗЖ есепке алу үшін ЖЗШ 
ашу өтінішсіз тәртіппен мынадай негізде 
жүзеге асырылады:

- ЕЗЖ аудару кезінде БЖЗҚ-ға 
агенттер ұсынатын жеке тұлғалардың 
тізімдері;

- БЖЗҚ-ға түскен бастапқы жарнаны 
жеке тұлғадан өз пайдасына немесе 
ЕЗЖ аудару кезінде үшінші тұлғаның 
пайдасына.

Пайдасына зейнетақы жарнала-
ры жүзеге асырылатын жеке тұлғаны 

сәйкестендіру ЕЗЖ аудару кезінде төлем 
тапсырмасының электрондық форматын-
да көрсетілген дербес деректердің (ТАӘ, 
ЖСН, туған күні) арқасында жүзеге асы-
рылады. БЖЗҚ жеке тұлғаның жеке басын 
куәландыратын қолданыстағы құжаттың 
деректемелері, тұрақты тұратын жері 
туралы барлық қажетті мәліметтерді 
және өзге де мәліметтерді мемлекеттік 
органдардың тиісті ақпараттық 
жүйелерінен алады.

Қазақстанда ерікті зейнетақы жар-
налары салықтық артықшылықтарға ие. 
Мысалы, жұмыс берушінің қызметкердің 
пайдасына аударған ЕЗЖ жеке тұлғаның 
табысы ретінде қарастырылмайды, 
жұмыс беруші үшін мұндай шығыстар 
корпоративтік табыс салығын есеп-
теу кезінде шегеруге жатады. Яғни, бұл 
жағдайда жұмыс беруші салық салу 
кезінде жеңілдіктер алады.

Ерікті зейнетақы жарналары, сондай-
ақ, міндетті зейнетақы жарналарының 
барлық түрлері сияқты инвестиция-
ланады және салымшыларға табыс 
әкеледі. Әдепкі бойынша зейнетақы 
активтерін Қазақстан Республикасының 
Ұлттық Банкі басқарады. Алайда, са-
лымшылар зейнетақы жинақтарын 
инвестициялық портфельді басқарушыға 
(ИПБ) аударуға құқылы, олар кірістілік 
пен тәуекелдің әртүрлі деңгейлері бар 
әртүрлі инвестициялық стратегияларды 
ұсынады. Егер міндетті және міндетті 
кәсіптік зейнетақы жинақтарын ИПБ 50% 
- ға дейін аударуға болатын болса, онда 
ерікті зейнетақы жинақтарын басқаруға 
толық көлемде беруге болады. ИПБ-дегі 
жинақтарды аудару салымшының өтініші 
бойынша жүргізіледі, оны Қор сайтындағы 
жеке кабинетте немесе БЖЗҚ-ның кез 
келген филиалында электрондық фор-
матта беруге болады. Инвестициялау 
нәтижелері бойынша басқарушы компа-
нияны өзгертуге болады, бірақ жылына бір 
реттен жиі емес. Осылайша, зейнетақы 
активтерін басқаруға қатысу ЕЗЖ-нің тағы 
бір артықшылығы болып табылады.

Жарналардың барлық түрлері 
есебінен зейнетақы жинақтарының сома-
сын enpf.kz сайтындағы жеке кабинетте  

24/7 режимінде оңай бақылауға болады. 
ЕЗЖ есебінен зейнетақы төлемдерін 

зейнеткерлік жасқа дейін – 50 жастан 
бастап алуға болады. Бұдан басқа, 
егер Қазақстан Республикасының 
заңдарында және Қазақстан Республи-
касы ратификациялаған халықаралық 
шарттарда өзгеше көзделмесе, ол 
мүгедектігі бар тұлғаларға, сондай-ақ, 
Қазақстан Республикасынан тыс жерге 
тұрақты тұруға кеткен шетелдіктер мен 
азаматтығы жоқ адамдарға беріледі.

Атап кету керек, зейнетақы 
жинақтары, оның ішінде ерікті 
зейнетақы жарналары бар адам 
қайтыс болған жағдайда, ол Қазақстан 
заңнамасында белгіленген тәртіппен 
мұраға қалдырылады. Атап айтқанда, 
зейнетақы жинақтарының мұрагерлігі 
өсиет бойынша немесе заң бойынша 
жүзеге асырылады. Өсиет болмаған 
кезде немесе бүкіл мұраның тағдырын 
анықтамаған кезде, сондай-ақ, басқа 
жағдайларда мұрагерлік заң бойынша 
күшіне енеді.

БЖЗҚ сайтында оларды БЖЗҚ-ға 
беру тәсіліне қарай қажетті құжаттардың 
тізбесі, оларды ресімдеуге қойылатын 
талаптар, сондай-ақ, өтініш бланкілері 
мен оларды толтыру үлгілері, сенімхат 
үлгісі орналастырылған. 

Жасы бойынша немесе мүгедектікке 
байланысты ЕЗЖ есебінен төлемдер 
алуға өтінішті enpf.kz  сайтындағы жеке 
кабинетте онлайн-форматта беруге бо-
лады.

Сондай-ақ, БЖЗҚ-ның "Төлеуге 
арналған құжаттарды алдын ала тек-
серу" электрондық қызметін пайда-
лана отырып, БЖЗҚ-дан зейнетақы 
төлемдеріне жіберілетін құжаттарды 
алдын ала тексеруге болады.

"БЖЗҚ" АҚ салымшының ерікті 
зейнетақы жарналарын (ЕЗЖ) аудару 
туралы уақытылы шешім қабылдауы 
оған зейнетақы капиталын едәуір 
толықтыруға және одан әрі қарай жоғары 
төлемдер алуға септігі тизетіндігін еске 
салады.

 

Ерікті зейнетақы жарналары - зейнетақы 
капиталын толықтырудың тиімді әдісі

Бас редактор:   
ЖЕҢІСХАН Партия

S

Сен туған күн, мерекеңмен!

ARQANS

Жарық дүние есігін ашқан күн адамға қашан да қымбат 
қастерлі.  «Бүгін менің туған күнім, ой пәлі-ай! Мына адам-
дар неғып жүр тойламай?»- ден ақиық ақын Мұқағали 
жырлағандай, өмірдің қоңыр күзін өткізіп жатқан 
жандар үшін қазіргі кезде әр сағат, әр сәт мәнді де 
мағыналы. Ертеректе қариялар әрбір атар таң, шығар 
күнді көргеніне шүкіршілік етіп, ақтілегін арнап отыра-
ды екен. Бар болыңыздар, ардақты ардагерлер! Көненің 
көзі, ескінің сөзі болып, ұлағатты үлгі- өнегесімен жас ұрпаққа 
тәлім- тәрбие беріп келе жатқан Сіздерге Алланың нұры жаусын.

Осыған  орай аудандағы мамыражай мамыр айында туған ардақты 
ардагерлерімізді, атап айтқанда  Бақалы ауылдық округінің бастауыш ардагерлер 
ұйымының төрағасы Бекбатыров Қозы Тортайұлын 1 мамыр күнгі,  аудандық 
ардагерлер ұйымы жанындағы тексеру комиссиясының мүшесі Сүлейменов 
Қожамсейтті  2 мамыр күнгі, кәсіпкер Мұқашева Гүлшат Қалиқызын  3 ма-
мыр күнгі, ардагерлер ұйымы жанындағы тексеру комиссиясының мүшесі Иман-
молдин Кенжеханды 7 мамыр күнгі,  Бірлік ауылы әжелер кеңесінің төрайымы 
Қарабаева Майра Сағымбекқызын  8 мамыр күнгі, Сарқан ауданының Құрметті 
азаматы, ауылшаруашылық саласының Құрметті ардагері Маманбаев Қанат 
Маманбайұлын 15 мамыр күнгі, «Жоңғар Алатауы» Ұлттық табиғи паркі бастау-
ыш ардагерлер ұйымының төрағасы Көжесбаев Қадылбекті  19 мамыр күнгі,  
Ақын Сара атындағы орта мектебінің бастауыш ардагерлер ұйымының төрағасы 
Ералина Сәуле Ғазизқызын 23 мамыр күнгі туған күндерімен шын жүректен 
құттықтаймыз. Дендері сау, отбасылары аман болып, бала-шаға, немерелерінің 
қызығына тоймай аман-есен жүре берулеріне тілектеспіз!

 Ізгі тілекпен:   Қ. ЖАНАСБЕКОВ
Сарқан аудандық «Ардагерлер ұйымы» филиалының төрағасы.                                                            

Астана қаласындағы Л.Н.Гумилев атындағы Еуразия университетінің жанынан 
құрылған «Топжарған» клубының мүшелері жуырда Қазақстан Жазушылар одағының 
мүшесі, Халықаралық «Алаш» әдеби  сыйлығының лауреаты Жомарт Игіманмен 
кездесіп, жастар ақын өлеңдерін жатқа оқып, өлең-өмір жайында еркін форматта 
сұхбат өріс алды. 

Кездесу барысында журналистика факультетінің деканы, профессор Қайрат 
Сақ, «Топжарған» клубының жетекшісі, кафедра меңгерушісі Серікзат Дүйсенғазин 
құттықтау лебіздерін ортаға салып, Астанадағы іргелі оқу орындарының студенттері, 
астаналық жас ақындар өздерінің шығармашылықтарымен таныстырып, ән мен жыр-
дан шашу шашты. 

Әсем ЖАНАТОВА,
Еуразия университетінің журналистика факультетінің студенті. 

Спорттың адам өмірінде алатын орны зор екендігін бәріміз білеміз. Спортпен 
айналысқан адамның денсаулығы мықты, өзі шыдамды болады. Біздің ата – бабала-
рымыз «Тәні саудың – жаны сау” - деп бекер айтпаған. 

Мемлекетіміздің стратегиялық мақсаттарында халықты салауатты өмір салтына 
ынталандыру  басым бағыттың бірі ретінде атап көрсетілген. Мектептегі оқу тәрбие 
жұмыстарының басты міндеті – жастардың ой өрісін дамыту, сабақ үлгеріміне қажетті 
жағдай тудыру, денсаулығын сақтап, денесін шынықтыру. Ол үшін мектептегі барлық 
жұмыстар балалардың жасына лайық, организмдерінің ерекшеліктеріне сай жасала-
ды. Осы орайда дене шынықтыру пәніндегі үрдіс ұзақтығы, ауырлығы оқушылардың 
жұмыс қабілетіне, жыл маусымдарының организмге әсеріне байланысты жоспарлана-
ды. 

Салауатты өмір сүру дегеніміз – тазалық сақтап, дене тәрбиесі және спортпен 
шұғылдану. Бала тәрбиесіне қазақ халқы ерте кезден көңіл бөліп, баланың ақыл - 
ойының, дене бітімінің дұрыс қалыптасуына ерекше көңіл бөліп отырған. Бұған дәлел 
қазақтың спорттық ойындары. Қазіргі уақытты өткен кезеңмен салыстыра алмайсың. 
Себебі, уақыт өте көптеген өзгерістер өмірге енді. Тіпті бала тәрбиесіне жаңаша 
көзқараспен қараймыз. Қазіргі таңдағы қоғамдағы жат қылықтар жастарға кері әсерін 
тигізуде. Қазіргі таңдағы мемлекетіміздің негізгі мақсаты қоғамда салауатты өмір сал-
тын қалыптастыру. Дене тәрбиесі – қоғамдағы жалпы мәдениеттің бөлігі, адамның дене 
қабілеттерін дамыту мен денсаулығын нығайтуға бағытталған әлеуметтік қызметтің 
бір саласы. Жастардың жан – жақты дамуын дене тәрбиесінсіз елестету мүмкін емес. 
Денесі жақсы дамыған деп күн режиміне спортпен жүйелі айналысуды енгізген, ағзаның 
шынығуы үшін табиғи факторларды тұрақты пайдаланатын, жұмысты белсенді демалы-
спен кезектестіріп отыратын жас адамды айтамыз. Бір сөзбен айтқанда, дене тәрбиесі 
- барлық тәрбие атаулының бір саласы. Оның түп қазығы - қозғалыс, қозғалыссыз 
тіршілік болмақ емес. Дене тәрбиесі жаттығуларын жүйеге түсіріп белгілі бір мақсатқа 
бағыттаса, оның берері көп. 

Алдағы уақытта да табиғаттың адамға берген ең қымбат сыйы – денсаулықты 
сақтау бағытындағы қызметімізді жалғасыра береміз. Денсаулық бәрінен де қымбат 
болғандықтан, саламатты өмір салты – біздің қалыпты тіршілігіміздің іргетасы болуы 
қажет. Соның нәтижесінде тәні саудың – жаны сау болады.

Бауыржан ЕЛЕУСИЗОВ,
Екіаша орта мектебінің дене шынықтыру пәні мұғалімі.

Қарабөгет ауылдық округінің әкімдігі және ауылдық ақсақалдар алқасы Қарабөгет 
ауылында ғұмыр кешкен тыл ардагері 

Насыров Жаңабатырдың   
дүниеден озуына байланысты марқұмның отбасына, туған-туыстарына қайғыларын 
бөлісіп, көңіл айтады.  

Әдебиет әлемі

Жүрекжарды жүздесу

Қадірі бөлек дос-құрбымыз, аяулы ана, өз ісінің білгірі 
Қауменова Айнагүл Болатқызын  мамыр айының 1-інші 
жұлдызы күнгі туған күнімен құттықтаймыз! Туған күн – 
адам өміріндегі ең маңызды күн.  Ал Айнагүл Болатқызы 
бұл күні 50 жасқа толып, мерейтойын атап өткелі отыр. 
Осындай айрықша қуанышты күні біздер шынайы ақ 
тілегімізді ақтарып, жаңа жасың жақсылық әкелсін, 
абыройың артып, мерейің тасысын, балаларыңның 
қызығына тоймай, ортамызда аман – есен жүре бер 
дегіміз келеді. Жылдар өтсе де, осылай жап-жас болып 
қалуыңды тілейміз. 

50 деген мерей жасты еңсеріп,
Еңбекпенен келесіз сіз тер төгіп, 
Армандардың аттанғанда шыңына,
Қызыр өзі болсын сізге жолсерік. 
Құтты болсын қуанышты той күні, 
Саған шуақ шашсын Күн мен Ай нұры,
Әрбір күнің мерекеге айналып, 
Балаларың көрмей өссін қайғыны. 

Құттықтаушылар: Айгүл, Данияр, Гүлназ. Шатырбай ауылы.

Салауатты өмір салты - 
таңдауымыз

Орман – жеріміздің өкпесі деуге болады! Біз тыныс алатын ауаның 
тазалығын сақтайды. Топырақ беті, жер асты ағыстарын реттей отырып, су 
және жер ресурстарының сақталынуында маңызды рөл атқарады.

Атмосфераның құрамына, су балансына, топырақ бетінің жылу балан-
сына әсер ете отырып жануарлар дүниесінің саны мен саналуандығын 
реттейді. Орман биосфераның барлық компоненттеріне ықпалын тигізеді, 
орта қалыптастырушы рөлі маңызды. Қазіргі экологиялық дағдарыстары 
байқалып отырған заманымызда, жеріміздің топырақ беті табиғи өсімдіктерінің 
маңыздылығы артып, орманымыздың күзетілініп, қорғалынуы өзекті мәселе 
және қызметіміздің басты бағыты.

Орман аумағын ұлғайтуға, орманды молықтыруға баса назар аударылған. 
Нәтижесінде, екпе ағаштар отырғызу жоспарлы іс-шаралары өз межесінде 
орындалып келеді.

Ормандарды өрттерден күзетіп, сақтау басты міндетіміз. Орман ел байлығы, 
ортақ ырысымыз. Көзіміздің қарашығындай сақтап келер ұрпаққа тапсыру - 
аманат.

Б.ТОЙШЫБЕКОВ, 
Бөрлітөбе ОШКММ-нің Құрақсу орманшылығының 

№6 айналымының орман-күтушісі.

Орман - жеріміздің өкпесі


